
1. ᐃᓕᓐᓂᐊᑏᑦ ᐊᓪᓚᑕᐅᓯᒪᔪᖁᑎᖏᑦ 
 
ᑲᑎᕕᒃ ᐃᓕᓴᕐᓂᓕᕆᓂᖅ (KI) ᐃᓕᑕᕆᔭᓖᑦ ᐊᑐᕐᑕᐅᓲᓂᒃ ᐱᖓᓱᓂᒃ ᐊᑦᔨᒌᖕᖏᑐᓂᒃ ᐊᓪᓚᓯᒪᔪᖁᑎᖃᕐᑎᓯᓲᑦ, 
ᑐᖕᖓᕕᒋᑦᓱᒋᑦ ᖃᓄᐃᑦᑑᓂᖏᑦ ᑐᓴᕋᑦᓴᐅᔪᑦ ᐊᓪᓚᑕᐅᓯᒪᔪᑦ ᐃᓕᓐᓂᐊᑎᐅᑉ ᐊᓪᓚᑕᐅᓯᒪᔪᖁᑎᖏᓐᓂᒃ: 
ᐃᓕᓐᓂᐊᓯᒪᓂᕐᒧᑦ ᐊᓪᓚᑕᐅᓯᒪᒍᑏᑦ, ᐱᐅᓯᕐᓲᑎᐅᖕᖏᑐᒃᑯᑦ ᑭᖕᖒᒪᒋᔭᓖᑦ ᐊᓪᓚᑕᐅᓯᒪᔪᖁᑎᖏᑦ ᐊᒻᒪᓗ 
ᐱᒍᓐᓇᑐᓪᓚᕆᐅᓂᕐᒧᑦ ᐊᓪᓚᑕᐅᓯᒪᔪᖁᑏᑦ ᑲᑎᕕᒃ ᐃᓕᓴᕐᓂᓕᕆᓂᖅ ᓇᒻᒥᓂᖃᕐᓱᓂ ᐃᓘᓐᓇᖏᓐᓂᒃ ᑖᒃᑯᓂᖓ 
ᐊᓪᓚᑕᐅᓯᒪᔪᖁᑎᓂᒃ. ᑖᓐᓇ ᒪᓕᒐᓕᐊᖑᓯᒪᔪᖅ ᑐᕌᒐᓕᒃ ᑲᒪᖏᔭᖃᕐᓂᒥᒃ ᐊᐅᓚᑦᓯᓂᕐᒥᒃ ᐃᓕᓐᓂᐊᑏᑦ 
ᐊᓪᓚᑕᐅᓯᒪᔪᖁᑎᖏᒻᒥᒃ.   
 

1.1 ᐃᓕᓐᓂᐊᕕᒻᒥ 
ᐊᓪᓚᑕᐅᓯᒪᔪᖁᑏᑦ  

 
 
 

ᐃᓗᓕᑕᓕᒃ ᐃᓘᓐᓇᖏᓐᓂᒃ ᑐᓴᕋᑦᓴᓂᒃ ᓄᐊᑕᐅᓯᒪᔪᓂᒃ ᐊᒻᒪᓗ 
ᐊᓪᓚᓯᒪᔪᖁᑎᖃᕐᑎᓯᑦᓱᓂ ᐊᐅᓚᑦᓯᓂᓕᕆᓂᕐᒧᑦ ᐊᒻᒪᓗ ᐃᓕᓐᓂᐊᕈᑎᑦᓴᓕᐅᕐᓂᒧᑦ 
ᐱᑦᔪᑎᖃᕐᓱᑎᑦ ᐃᓕᖓᔪᓂᒃ ᐃᓕᓐᓂᐊᑎᐅᑉ ᐃᑎᕐᑎᑕᐅᓂᖓᓂᒃ, ᑕᑕᕐᓭᒍᑎᖏᓐᓂᒃ 
ᐃᓕᓐᓂᐊᕆᐊᖃᑦᑕᓯᒪᓂᖏᓐᓂᒃ ᐊᒻᒪᓗ ᐃᓕᓐᓂᐊᑕᕕᓂᖏᑦᑕ 
ᖃᓄᐃᓕᖓᓂᖏᓐᓂᒃ. 

 
1.2 ᐱᐅᓯᕐᓲᑎᐅᖕᖏᑐᒃᑯᑦ  

ᑭᖕᖒᒪᒋᔭᓖᑦ 
ᐊᓪᓚᓯᒪᔪᖁᑎᖏᑦ  

  
 
 

ᑖᓐᓇ ᐊᓪᓚᓯᒪᔪᖁᑎᒃ ᓄᐃᑕᐅᓯᒪᔪᖅ ᐃᓕᓐᓂᐊᑎᓄᑦ 
ᐱᖅᑲᔭᖕᖏᑑᒍᑎᖃᑫᓐᓇᑐᓄᑦ ᐅᕝᕙᓘᓐᓃᑦ ᐊᑦᓱᕉᑎᙯᓐᓇᓲᓄᑦ ᐃᓕᓐᓂᐊᓂᕐᒥᓂᒃ. 
ᑐᓴᕋᑦᓭᑦ ᓄᐊᑕᐅᓯᒪᔪᑦ ᐊᒻᒪᓗ ᐊᓪᓚᑕᐅᓯᒪᔪᑦ ᐅᑯᓄᖓ ᐃᓕᖓᔪᕐᑕᖃᓲᑦ: 

• ᑲᒪᒋᔭᐅᔭᕆᐊᓖᑦ ᐊᒻᒪᓗ ᐃᓗᐊᒍᑦ ᓯᓚᑖᒍᓪᓗ ᓇᐅᑦᓯᑐᐃᓃᑦ:  
• ᑐᕌᒐᖏᑦ ᐊᒻᒪᓗ ᐅᓐᓂᑑᑏᑦ ᐋᖅᑭᑕᐅᔪᕕᓃᑦ ᐃᓕᓴᕐᓂᓕᕆᔨᒃᑯᓄᑦ. 

 
1.3 ᐱᒍᓐᓇᑐᓪᓚᕆᐅᓂᕐᒧᑦ  

ᐊᓪᓚᑕᐅᓯᒪᔪᖁᓰᑦ  
 

 
 

ᐃᓗᓕᑕᓕᒃ ᐃᓗᓐᓇᖏᓐᓂᒃ ᑐᓴᕋᑦᓴᓂᒃ ᓄᐊᑕᐅᓯᒪᔪᓂᒃ ᐊᒻᒪᓗ ᐊᓪᓚᑕᐅᓯᒪᔪᓂᒃ 
ᐃᓕᓐᓂᐊᕕᓐᓄᑦ ᐊᑐᕋᑦᓴᐅᑎᓗᒋᑦ ᐱᒍᓐᓇᑐᓪᓚᕆᒃ ᐱᑦᔪᑕᐅᑎᓗᒍ ᐱᒍᑦᔨᒋᐊᓪᓛᕕᐅᑉ 
ᐱᒍᑦᔨᕕᖓᓂᒃ (ᐃᓱᒪᓕᕆᔨ, ᐅᖄᓂᕐᒥᒃ ᐃᓱᐊᕐᓭᔨ, ᐃᓱᒪᒥᒃ ᐃᓕᓐᓂᐊᑎᑦᓯᔨ, 
ᑕᓯᐅᕐᓯᓂᒃᑯᑦ ᐃᓱᐊᕐᓭᔨ) ᑲᑎᕕᒃ ᐃᓕᓴᕐᓂᓕᕆᓂᕐᒥᒃ ᐱᓇᓱᑦᑐᖅ ᐃᓕᓐᓂᐊᑎᓄᑦ. 

 
1.4 ᐊᓪᓚᓯᒪᔪᖁᑎᓂᒃ 

ᑎᒍᒥᐊᕐᓂᖅ 
ᐊᒻᒪᓗ ᐃᒋᑕᐅᓂᖏᑦ 

ᐅᓪᓗᖁᑏᑦ 
 

• ᐊᑐᕐᑕᐅᓂᓖᑦ ᐊᓪᓚᓯᒪᔪᖁᑏᑦ: ᖃᓄᐃᓕᖓᓂᖓ ᐊᓪᓚᓯᒪᔫᑉ 
ᓴᓇᔭᐅᕋᑖᕐᓂᖓᓂᒃ, ᐊᑐᕆᐊᓖᑦ ᖃᐅᑕᒫᕐᓯᐅᑎᓄᑦ. 

• ᐃᓓᓐᓇᖓᒍᑦ-ᐊᐅᓚᓂᓕᒃ ᐊᓪᓚᓯᒪᔪᖁᑎᒋᔭᐅᔪᑦ: ᖃᓄᐃᓕᖓᓂᖓ 
ᐊᓪᓚᓯᒪᔪᖁᑎᐅᑉ ᐊᑐᕐᑕᐅᓲᖅ ᐊᒻᒪᓗ ᖃᐅᔨᒋᐊᕐᕕᐅᑲᓪᓛᓲᖑᑦᓱᓂ ᐊᒻᒪᓗ 
ᐊᑐᑉᑕᐅᒍᓐᓇᓱᓂ ᐱᖁᔭᓕᕆᓂᕐᒧᑦ ᐅᕝᕙᓘᓐᓃᑦ ᐊᐅᓚᑦᓯᓂᓕᕆᓂᕐᒧᑦ 
ᐱᑦᔪᑕᐅᑎᓗᒋᑦ. 

• ᐊᐅᓚᒍᑕᐅᓂᖃᖕᖏᑐᑦ ᐊᓪᓚᑕᐅᓯᒪᔪᖁᑏᑦ: ᖃᓄᐃᓕᖓᓂᖓ 
ᐊᓪᓚᑕᐅᓯᒪᔪᖁᑎᐅᑉ ᐊᐅᓚᑦᓯᓂᓕᕆᓂᕐᒧᑦ, ᑮᓇᐅᔭᓕᕆᓂᕐᒧᑦ ᐅᕝᕙᓘᓐᓃᑦ 
ᐱᖁᔭᓕᕆᓂᕐᒧᑦ ᐊᑑᑎᖃᖕᖏᑐᑦ ᓱᒃᑯᑎᕐᑕᐅᒍᓐᓇᑐᑦ ᐊᓕᑦᑎᕆᐅᑎᒧᑦ 
ᐊᓕᑦᑎᑎᕐᑕᐅᓗᑎᑦ ᑎᒍᒥᐊᕐᑕᐅᒌᕐᕕᓴᖏᑦ ᐃᓱᓕᑉᐸᑕ. 

 
 
2. ᐃᓕᓐᓂᐊᑎᐅᑉ ᐃᓕᓐᓂᐊᓯᒪᓂᖓᑕ ᐊᓪᓚᓯᒪᔭᐅᖁᑎᖏᑦ 
 
2.1 ᓇᓗᓀᕐᓯᒍᑎᒃ 
 
 
 
 

ᐃᓗᓕᑕᓕᒃ ᐃᓘᓐᓇᖏᓐᓂᒃ ᑐᓴᕋᑦᓴᓂᒃ ᐊᐅᓚᑦᓯᓂᓕᕆᓂᕐᒨᓕᖓᑦᓱᑎᑦ ᐅᕝᕙᓘᓐᓃᑦ 
ᐃᓕᓐᓂᐊᑎᑦᓯᒍᑎᓕᐅᕐᓂᒨᓕᖓᑦᓱᑎᑦ ᓄᐊᑕᐅᓯᒪᔪᑦ ᐊᒻᒪᓗ ᐊᓪᓚᓯᒪᔪᕐᒨᑕᐅᓯᒪᑦᓱᑎᑦ 
ᐃᓕᓐᓂᐊᑎᐅᑉ ᐃᓕᓐᓂᐊᕕᒻᒧᑦ ᐃᑎᕈᓐᓇᓯᑎᑕᐅᓯᒪᓂᖓᓂᒃ, 
ᑕᑕᕐᓭᒍᑎᓕᐅᕐᑕᐅᓯᒪᓂᖓᓂᒃ, ᐃᓕᓐᓂᐊᕆᐊᖃᑦᑕᓯᒪᓂᖏᓐᓂᒃ ᐊᒻᒪᓗ 
ᐃᓕᓐᓂᐊᓯᒪᓂᖓᑕ ᖃᓄᐃᓕᖓᓂᖏᓐᓂᒃ. 

 
2.2 ᐃᓕᓐᓂᐊᑎᒃ ᑲᒪᒋᔭᐅᔪᖅ 

 
 

ᓇᓪᓕᑐᐃᓐᓇᖏᑦ ᐃᓕᓐᓂᐊᑏᑦ ᐃᓕᓐᓂᐊᑐᑦ ᑲᑎᕕᒃ ᐃᓕᓴᕐᓂᓕᕆᓂᐅᑉ 
ᐃᓕᓐᓂᐊᕕᖏᓐᓂᒃ ᐳᒃᑭᓂᕐᓴᒥᒃ ᐅᕝᕙᓘᓐᓃᑦ ᐳᕐᑐᓂᕐᓴᒥᒃ ᐅᕝᕙᓘᓐᓃᑦ ᐃᓄᒻᒪᕇᑦ 
ᐃᓕᓐᓂᐊᑎᑕᐅᓂᖏᓐᓂᒃ. 

 
2.3 ᐅᒃᑯᐃᓯᓂᖅ 
 
 
 
 
 
 
 
 
 
 
 
 
 
 
 
 
 
 
 
 
 
 
 
 

ᐃᓕᓐᓂᐊᑎᓕᒫᑦ ᑕᑕᕐᓭᑎᑕᐅᓯᒪᔪᑦ, ᐃᓕᓐᓂᐊᓂᕆᓚᖓᔭᖓᓄᑦ 
ᐃᓕᓐᓂᐊᓯᒪᒍᑎᑦᓴᖏᓐᓄᑦ ᐊᓪᓚᓯᒪᔪᕐᒨᕆᐊᖃᓚᖓᔪᓂᒃ ᐅᒃᑯᐃᓂᒍᑦᔭᐅᒋᐊᓖᑦ 
ᐊᒻᒪᓗ ᐅᑯᓂᖓ ᑐᓴᕋᑦᓴᓂᒃ ᓄᐃᑕᑎᑦᓯᒋᐊᖃᕐᓱᑎᑦ: 

• ᐊᑎᓕᖅᑭᖓ; 
• ᐊᑎᖓ; 
• ᐊᓪᓚᓯᒪᔪᖏᑦᑕ ᑭᓯᑦᓯᒍᑎᖓ. 

ᑖᓐᓇ ᐊᓪᓚᓯᒪᔪᖁᑎᒃ ᓇᒻᒥᓂᕆᔭᐅᔪᖅ ᑲᑎᕕᒃ ᐃᓕᓴᕐᓂᓕᕆᓂᕐᒧᑦ. 

ᖃᓄᐃᓕᖓᐅᓯᖏᑦ ᓇᓗᓀᕐᑕᐅᓯᒪᒻᒥᔪᑦ ᒪᓕᑦᓱᒋᑦ ᐊᓪᓚᓯᒪᔪᓂᒃ 
ᓇᓪᓕᖏᓐᓅᔭᕆᐊᖃᕐᓂᖏᓐᓂᒃ ᐸᕐᓇᓯᒪᐅᑎᒃ. 
ᐃᓕᓐᓂᐊᑎᒥᒃ ᐃᓕᓐᓂᐊᑎᑦᓯᓯᒍᑎᒃ, ᐃᓕᓐᓂᐊᕕᒃ ᐅᑯᓂᖓ ᐊᑐᕆᐊᓕᒃ: 

• ᐅᒃᑯᐃᓯᒋᐊᓕᒃ ᐃᓕᓐᓂᐊᓯᒪᔭᖏᓐᓂᒃ ᐊᓪᓚᓯᒪᔪᖁᑎᑦᓴᖏᓐᓂᒃ ᐊᑎᖓ 
ᐃᓕᓐᓂᐊᑎᐅᑉ ᐊᑐᕐᓗᒍ ᐃᓕᓐᓂᐊᑎᒃ ᑲᑎᕕᒃ ᐃᓕᓴᕐᓂᓕᕆᓂᕐᒥᒃ 
ᐃᓕᓐᓂᐊᓚᐅᕐᓯᒪᖕᖏᑐᕐᐸᑦ ᐅᕝᕙᓘᓐᓃᑦ ᐱᖓᓱᐃᑦ ᐊᕐᕌᒍᐃᑦ ᓈᓯᒪᓕᕐᐸᑕ 
ᐃᓕᓐᓂᐊᑎᒃ ᐃᓕᓐᓂᐊᑐᕕᓂᐅᑎᓪᓗᒍ ᑲᑎᕕᒃ ᐃᓕᓴᕐᓂᓕᕆᓂᕐᒥᒃ; 

ᐅᕝᕙᓘᓐᓃᑦ 

• ᐱᓗᒋᑦ ᐃᓕᓐᓂᐊᑎᐅᑉ ᐃᓕᓐᓂᐊᓯᒪᔭᖏᑦᑕ ᐊᓪᓚᓯᒪᔪᖁᑎᖏᑦ 
ᑭᖑᓪᓕᐹᒥᒃ ᐃᓕᓐᓂᐊᕕᒋᓚᐅᕐᑕᖓᓂᒃ ᑲᑎᕕᒃ ᐃᓕᓴᕐᓂᓕᕆᓂᐅᑉ 
ᐊᐅᓚᑕᖓᓂᒃ ᐱᖓᓱᐃᑦ ᐊᕐᕌᒍᐃᑦ ᓈᕋᑕᖕᖏᑐᐊᕐᐸᑕ; 

ᐅᕝᕙᓘᓐᓃᑦ 
• ᐱᓗᒋᑦ ᐊᑦᔨᖓ ᐃᓕᓐᓂᐊᑎᐅᑉ ᐃᓕᓐᓂᐊᓯᒪᔭᖏᑦᑕ ᐊᓪᓚᓯᒪᔪᖁᑎᖏᓐᓂᒃ 

ᓯᓚᑖᓃᑉᐸᑦ ᑲᑎᕕᒃ ᐃᓕᓴᕐᓂᓕᕆᓂᐅᑉ ᐊᐅᓚᑕᖓᑕ. 

2.4 ᐃᓗᓕᖏᑦ 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 

                                                        
1 ᐃᓗᓯᓕᕆᓂᕐᒧᑦ ᐊᓪᓚᓯᒪᔪᐃᑦ ᑎᒍᒥᐊᕐᑕᒍᓐᓇᕕᓖᑦ ᐊᕐᕌᒍᑕᒫᑦ ᑲᒪᒋᔭᐅᓕᐅᒥᔮᕐᕕᒦᑦᑎᑕᐅᓗᑎᑦ. ᐃᓕᓐᓂᐊᑎᒃ ᐃᓕᓐᓂᐊᑎᐅᒍᓐᓀᐸᑦ, 
ᐃᓗᓯᓕᕆᓂᕐᒧᑦ ᐊᓪᓚᓯᒪᔪᖁᑎᖏᑦ ᐃᓕᔭᐅᒋᐊᓖᑦ ᐃᓕᓐᓂᐊᕕᐅᑉ ᐊᓪᓚᓯᒪᔪᖁᑎᖏᓐᓄᑦ. 

ᐃᓕᓐᓂᐊᓯᒪᓂᕐᒧᑦ ᐊᓪᓚᓯᒪᔪᖁᑏᑦ ᐃᓗᓕᑕᓖᑦ ᐱᖓᓱᓂᒃ ᐊᑦᔨᒌᖕᖏᑐᓂᒃ 
ᑐᓴᕋᑦᓴᓂᒃ. 

1) ᑭᓇᐅᓂᖓ ᐃᓕᓐᓂᐊᑎᐅᑉ 
ᐊᓪᓚᓯᒪᔪᐃᑦ ᐃᓕᖓᒍᓐᓇᑐᑦ ᐃᓕᓐᓂᐊᑎᐅᑉ ᑭᓇᐅᓂᖓᓄᑦ, ᐆᑦᑑᑎᒋᓗᒋᑦ 
ᐃᓕᓐᓂᐊᑎᐅᑉ ᐊᑎᖓ, ᐊᑎᓕᖅᑭᖓᓗ, ᐃᓅᓕᕐᕕᖓᑕ ᐅᓪᓗᖓ, 
ᐊᖑᑎ/ᐊᕐᓇᒃ, ᓇᓂ ᐃᓅᓕᕐᕕᕕᓂᖓ, ᐊᑎᖏᓪᓗ ᐊᑎᓕᖅᑭᖏᓪᓗ 
ᐊᓈᓇᖓᑕ ᐊᑖᑕᖓᑕᓗ. 
ᐊᑐᕐᑕᐅᓕᐅᒥᔮᓲᑦ ᐊᓪᓚᖁᑏᑦ: 

• ᓇᓗᓀᕐᑕᐅᓯᒪᔪᖅ ᐊᑦᔨᖓ, ᐊᐅᓚᑦᓯᓂᓕᕆᓂᕐᒧᑦ ᐅᕝᕙᓘᓐᓃᑦ 
ᐊᓪᓚᑎᖓᓄᑦ ᐱᓇᓱᕝᕕᐅᑉ, ᐃᓅᓕᕐᓂᕕᓂᖓᑕ ᓇᓗᓀᒃᑯᑕᖓᑕ: 
• ᓇᓗᓀᕐᑕᐅᓯᒪᔪᖅ ᐊᑦᔨᖓ ᑕᑭᔪᖅ-ᑕᑕᕐᓴᒐᖅ ᐃᓅᓕᕕᒧᑦ 
• ᓇᓗᓀᕐᓯᒍᑎᒃ (ᐃᓚᐅᑎᓗᒋᑦ ᐊᑎᖏᑦ ᐊᖓᔪᖅᑳᖏᑦᑕ) 

ᐋᖅᑭᓱᕐᑕᐅᓂᖃᓲᑦ  Directeur de l’état civil (ᐃᓕᓐᓂᐊᑎᒧᑦ 
ᐃᓅᓕᕐᑐᕕᓂᕐᒧᑦ ᑯᐯᒃᒥ); 

• ᓇᓗᓀᕐᑕᐅᓯᒪᔪᖅ ᐊᑦᔨᖓ ᐃᓅᓕᕐᕕᕕᓂᖓᑕ ᓇᓗᓀᒃᑯᑕᖓᓂᒃ 
ᐃᓚᐅᑎᓗᒋᑦ ᐊᑎᒋᒃ ᐊᖓᔪᖅᑳᖏᑦᑕ (ᐃᓕᓐᓂᐊᑎᒧᑦ 
ᐃᓅᓕᕐᑐᕕᓂᕐᒧᑦ ᑲᓇᑕᐅᑉ ᐊᓯᐊᓂᒃ); 

• ᓇᓗᓀᕐᑕᐅᓯᒪᔪᖅ ᐊᑦᔨᖓ ᐊᓪᓚᓯᒪᔪᐃᑦ ᐋᖅᑭᓱᕐᑕᐅᓂᖃᓲᑦ 
ᑲᓇᑕᒥᐅᑦᓴᔭᐅᖕᖏᑐᓕᕆᔨᒃᑯᓄᑦ ᐊᒻᒪᓗ ᓄᓇᑦᑎᓯᓕᕆᔨᒃᑯᓄᑦ 
ᑲᓇᑕᒧᑦ ᐊᒻᒪᓗ ᐅᑯᓄᖓ ᑐᖅᑲᑕᕐᕕᑯᓐᓄᑦ Ministère de 
l’Immigration et des Communautés culturelles du 
Québec ᐃᓕᓐᓂᐊᑎᒨᓕᖓᔪᖅ ᐊᖓᔪᖅᑳᖏᓐᓄᓗ 
(ᐃᓕᓐᓂᐊᑎᒧᑦ ᐃᓅᓕᕐᑐᕕᓂᕐᒧᑦ ᑲᓇᑕᐅᑉ ᓯᓚᑖᖓᓂᒃ); 

• ᓇᓗᓀᕐᑕᐅᓯᒪᔪᖅ ᐊᑦᔨᖓ ᓇᓗᓀᕐᓯᒍᑎᒃ ᑲᓇᑕᒥᐅᖑᓂᕐᒥᓄᑦ 
ᒋᐊᖃᑐᐊᕐᐸᑦ. 

• ᐃᓕᓐᓂᐊᑎᐅᑉ ᑐᓴᕋᑦᓴᖁᑎᖏᑦᑕ ᐊᓪᓚᕕᑦᓴᖓ 
(ᓴᓂᕐᕙᑕᐅᓯᒪᒍᓐᓇᑐᖅ ᐃᓕᓐᓂᐊᑎᐅᑉ ᐊᓪᓚᓯᒪᔪᖃᐅᑎᖓᓂᒃ 
ᐅᕝᕙᓘᓐᓃᑦ ᐊᓯᐊᓃᕝᕕᒋᒍᓐᓇᑕᖏᓐᓂᒃ); 

• ᐃᓗᓯᕐᒧᑦ ᐊᓪᓚᓯᒪᔪᖁᑏᑦ1; 

• ᓇᓗᓀᕐᑕᐅᓯᒪᔪᖅ ᐊᑦᔨᖓ, ᐊᐅᓚᑦᓯᓂᓕᕆᓂᕐᒧᑦ ᐅᕝᕙᓘᓐᓃᑦ 
ᐊᓪᓚᑎᖓᑕ ᐃᓕᓐᓂᐊᕕᐅᑉ. ᐱᖁᔭᓕᕆᓂᕐᒧᑦ ᐊᓪᓚᓯᒪᔪᐃᑦ ᐅᑯᓄᖓ 
ᐃᓕᖓᔪᑦ: 
• ᐱᐊᕋᕐᒥᑦ ᓇᔪᕐᑎᖃᕐᓂᖅ (ᒋᐊᖃᑐᐊᕐᐸᑦ): 
• ᐱᐊᕋᐅᑉ ᐊᑎᖓᑕ ᐊᓯᑦᔨᓂᖓ (ᒋᐊᖃᑐᐊᕐᐸᑦ); 
• ᐊᓯᖏᑦ ᐱᖁᔭᓄᑦ ᐊᓪᓚᓯᒪᔪᐃᑦ (ᐆᑦᑑᑎᒋᓗᒋᑦ, ᑐᑭᑖᕐᑕᐅᓂᖅ, 

ᐱᖁᔭᕐᑖᑎᑕᐅᓂᖅ, ᐊᓯᖏᓪᓗ). 

2) ᐃᓕᓐᓂᐊᕆᐊᕐᓯᒪᓂᖅ (ᐃᓕᓐᓂᐊᑎᐅᑉ ᐁᓯᒪᓂᖓ) 
ᐊᓪᓚᓯᒪᔪᐃᑦ ᓄᐃᑕᑎᑦᓯᔪᑦ ᐃᓕᓐᓂᐊᑎᐅᑉ ᐁᓯᒪᓂᕕᓂᖓ ᓯᑦᑎᒻᐱᕆ 30-ᒥ 
ᐅᕝᕙᓘᓐᓃᑦ ᐃᓕᓐᓂᐊᕆᐊᕐᓯᒪᓂᕕᓂᖏᑦ ᑎᑭᓚᐅᕐᑎᓇᒍ 
ᑎᑭᒌᕐᓯᒪᓕᕐᑎᓗᒍᓘᓐᓃᑦ ᑖᓐᓇ ᐅᓪᓗᖅ, ᐆᑦᑑᑎᒋᓗᒍ ᐁᓯᒪᓂᕐᒥᒃ ᐊᓪᓚᕕᒃ  
ᐅᕝᕙᓘᓐᓃᑦ ᖃᐅᔨᑎᑦᓯᐅᑎᒃ ᐊᓂᓂᕐᒥᒃ.   
ᐊᑐᕐᑕᐅᓕᐅᒥᔮᓲᑦ ᐊᓪᓚᓯᒪᔪᐃᑦ: 

• ᐊᕐᕌᒍᑕᒫᑦ ᐃᓚᐅᓕᕐᑎᕆᑏᑦ; 
• ᑐᑦᓯᕋᐅᑎᒃ ᑎᒃᑯᐊᑕᕐᒥᒃ ᐃᓕᓐᓂᐊᕕᒻᒥᒃ; 
• ᑎᒃᑯᐊᓯᓂᖅ ᐃᓕᓐᓂᐊᕈᒪᔭᕐᒥᓂᒃ; 
• ᐃᓕᓐᓂᐊᖏᓐᓂᒃ ᐅᕝᕙᓘᓐᓃᑦ ᐅᖃᓕᒪᒍᑎᐅᓯᒪᓂᖓ ᐊᖓᔪᖅᑳᒥᓂᑦ; 
• ᐁᓯᒪᓂᕐᒥᒃ ᑎᑎᕐᑎᕆᐅᑎᒃ (ᖃᕆᑕᐅᔭᒃᑯᑦ ᐁᓯᒪᖕᖏᑑᒍᑎᒥᓪᓘᓃᑦ): 
• ᐲᕐᓯᓂᖅ ᐃᓕᓐᓂᐊᕕᐅᑉ ᒪᓕᒐᖓᓂᒃ (ᒋᐊᖃᑐᐊᕐᐸᑦ); 
• ᖃᐅᔨᑎᑦᓯᐅᑎᒃ ᓅᓐᓂᒥᒃ  

(ᒋᐊᖃᑐᐊᕐᐸᑦ) (ᐃᓕᓐᓂᐊᑎᐅᑉ ᐊᓪᓚᓯᒪᔪᖁᑎᖏᓐᓃᑎᑕᐅᒍᓐᓇᑐᑦ 
ᐅᕝᕙᓘᓐᓃᑦ ᐊᓯᐊᓂᑦ ᓴᓂᕐᕓᓯᒪᕕᒻᒥ);  

• ᖃᐅᔨᑎᑦᓯᐅᑎᒃ ᐃᓕᓐᓂᐊᕈᓐᓀᓂᕐᒥᒃ (ᒋᐊᖃᑐᐊᕐᐸᑦ); 
• ᐅᖃᐅᓯᕐᒥᒃ ᐅᖃᕈᓐᓇᓯᐊᕐᓂᖅ. 
ᖃᐅᔨᒪᔭᐅᓕ: ᐊᓪᓚᓯᒪᔪᐃᑦ ᐊᑦᑐᐊᔪᑦ ᐊᕐᕌᒍᑕᒫᑦ ᓯᑦᑎᒻᐱᕆ 30 
ᓇᓗᓀᕐᑕᐅᓂᖏᑦ ᐃᓕᓐᓂᐊᕕᒻᒧᑦ ᐃᑎᕐᑎᑕᐅᓃᑦ (ᐊᒥᓱᐃᑎᒍᑦ ᐅᕝᕙᓘᓐᓃᑦ 
ᐃᓕᒃᑯᑦ ᓇᓗᓀᕐᓯᒍᑏᑦ) ᐊᓪᓚᓯᒪᔪᖃᐅᑎᒦᑦᑎᑕᐅᓲᑦ ᐃᓕᓐᓂᐊᕕᒻᒥ.  

3) ᐃᓕᓐᓂᐊᑎᐅᑉ ᐃᓕᓐᓂᐊᓂᖓᑕ ᖃᓄᐃᓘᕐᓂᕕᓂᖓ 
ᑖᒃᑯᐊ ᐊᓪᓚᓯᒪᔪᐃᑦ ᐊᓪᓚᓯᒪᔪᕐᒨᔭᕐᑕᐅᓲᑦ ᐊᕐᕌᒎᑉ ᓄᖕᖑᐊᓂ ᐊᒻᒪᓗ 
ᐊᑦᔨᒌᖕᖏᑐᓂᒃ ᑫᕙᓐᓂᖏᓐᓂᒃ ᐳᒃᑭᓂᕐᓭᑦ ᐳᕐᑐᓂᕐᓭᓗ ᑫᕙᓐᓂᖏᑦ. 
ᐊᑐᕐᑕᐅᓕᐅᒥᔮᓲᑦ ᐊᓪᓚᓯᒪᔪᐃᑦ; 

• ᐃᓕᓐᓂᐊᖏᓗᐊᕐᑐᐊᐲᑦ ᑐᓴᕐᑎᓯᐅᑎᖏᑦ ᑲᒪᒋᔭᐅᓲᑦ ᑲᑎᕕᒃ 
ᐃᓕᓴᕐᓂᓕᕆᓂᕐᒧᑦ (ᐊᕐᕌᒍᑕᒫᑦ ᕿᒥᕐᕈᒋᐊᓪᓛᔭᐅᓂᖓ); 

• ᐳᒃᑭᓂᕐᓭᑦ ᐃᓕᓐᓂᐊᓂᕕᓂᖏᑦᑕ ᑐᓴᕐᑎᓯᐅᑎᖏᑦ ᑲᒪᒋᔭᐅᓲᑦ ᑲᑎᕕᒃ 
ᐃᓕᓴᕐᓂᓕᕆᓂᕐᒧᑦ ᓯᕗᓪᓕᐹᒥ ᑭᖑᓪᓕᐹᖓᓄᑦ ᐃᓕᓐᓂᐊᓂᕕᓂᖓ;  

• ᐳᕐᑐᓂᕐᓭᑦ ᐃᓕᓐᓂᐊᓂᕕᓂᖏᑦᑕ ᑐᓴᕐᑎᓯᐅᑎᖏᑦ ᑲᒪᒋᔭᐅᓲᑦ ᑲᑎᕕᒃ 
ᐃᓕᓴᕐᓂᓕᕆᓂᕐᒧᑦ ᓯᕗᓪᓕᐹᒥ ᑭᖑᓪᓕᐹᖓᓄᑦ ᐃᓕᓐᓂᐊᓂᕐᒥᓂᒃ 
ᐱᔭᕇᕐᓯᒪᓂᖓ. 

• ᐃᓄᒻᒪᕇᑦ ᐃᓕᓐᓂᐊᑎᑕᐅᓂᖏᓐᓄᑦ ᑲᒪᒋᔭᐅᓲᑦ ᑲᑎᕕᒃ 
ᐃᓕᓴᕐᓂᓕᕆᓂᕐᒧᑦ. 

 
2.5 ᑲᒪᒋᔭᐅᒋᐊᓖᑦ 
 
 
 
 
 
 
 
 
 
 

ᐃᓕᓐᓂᐊᕕᐅᑉ ᐊᐅᓚᑦᓯᓂᓕᕆᓂᖓ (ᐃᓕᓐᓂᐊᑎᑦᓯᔩᑦ ᐊᖓᔪᖅᑳᖓ ᐃᓕᓐᓂᐊᕕᒻᒥ) 
ᑲᒪᒋᔭᖃᕆᐊᓕᒃ ᐅᒃᑯᐃᓯᓂᕐᒥᒃ ᐊᐅᓚᑦᓯᓂᕐᒥᓗ ᐃᓕᓐᓂᐊᑏᑦ ᐃᓕᓐᓂᐊᓂᖏᑦᑕ 
ᐊᓪᓚᓯᒪᔪᖁᑎᑦᓴᖏᓐᓂᒃ. ᐃᓘᓐᓇᑎᒃ ᐱᓇᓱᑦᑏᑦ ᐱᓇᓱᐊᕆᐊᓕᒻᒥᓂᒃ ᐱᓇᓱᐊᕐᑎᓗᒋᑦ, 
ᐊᑑᑎᒋᐊᓕᒃ ᖃᓄᐃᓘᕈᓯᓂᒃ ᐋᖅᑭᓱᕐᑕᐅᓯᒪᔪᓂᒃ ᑖᒃᑲᓂ ᒪᓕᒐᕐᒥᒃ ᓲᓱᒋᑦᓱᒋᑦ 
ᑲᒪᒋᔭᐅᖏᓐᓇᓂᕆᓲᖏᑦ ᐊᐅᓚᑕᐅᓂᕆᓲᖏᓪᓗ ᑐᓴᕋᑦᓴᖁᑏᑦ ᐃᓕᓐᓂᐊᑕᐅᓯᒪᔪᑦ 
ᐊᓪᓚᓯᒪᔪᖁᑎᖏᓐᓃᑐᖅ. 
ᐃᓕᓐᓂᐊᕕᐅᑉ ᐊᐅᓚᑦᓯᓂᓕᕆᓂᖓ ᓴᐳᑦᔨᓯᐊᓲᖅ ᓇᒻᒥᓂᕆᔭᐅᔪᓂᒃ ᑐᓴᕋᑦᓴᓂᒃ 
ᐊᓪᓚᓯᒪᔪᕐᓂᓗ. 

 ᐃᓕᓐᓂᐊᓯᒪᓂᕐᒧᑦ ᐊᓪᓚᓯᒪᔪᖁᑏᑦ ᓴᓂᕐᕙᑕᐅᓯᒪᒋᐊᓖᑦ ᐊᑦᑕᓀᑦᑐᓯᐊᒦᑦᑎᑕᐅᓗᑎᑦ 
ᐱᐅᓕᐊᕐᓯᒪᓂᐊᕐᒪᑕ ᖃᐅᔨᒪᔭᐅᒋᐊᖃᖕᖏᓂᖏᑦ ᑐᓴᕋᑦᓭᑦ ᐃᓗᐊᓃᑦᑐᑦ.  

 
2.6 ᖃᐅᔨᒋᐊᕐᕕᖃᕈᓐᓇᑐᑦ 

 
 
 
 
 
 
 
 
 
 
 
 
 
 
 
 
 
 
 
 

ᐃᓕᓐᓂᐊᑕᐅᓯᒪᔪᕐᓂᒃ ᐊᓪᓚᑕᐅᓯᒪᔪᑦ ᑲᒪᒋᔭᐅᒍᓐᓇᕕᓖᑦ ᐅᑯᓄᖓ ᐃᓄᓐᓄᑦ* 
ᑲᒪᒋᔭᖃᕆᐊᖃᑐᐊᕈᑎᑦ ᐱᓇᓱᒐᖏᑦ ᐱᓪᓗᒋᑦ: 

• ᐃᓕᓐᓂᐊᕕᐅᑉ ᐊᐅᓚᑦᓯᓂᓕᕆᕕᖓ, ᐱᓇᓱᒐᑦᓴᒋᐊᓪᓚᓂᒃ ᐱᑦᔪᔨᕕᐅᑉ 
ᐱᓇᓱᑦᑎᖏᑦ, ᐃᓕᓐᓂᐊᑎᑦᓯᔩᑦ ᐊᒻᒪᓗ ᖃᕆᑕᐅᔭᓕᕆᕕᒻᒥ ᐱᓇᓱᑦᑎᖏᑦ;  

• ᓇᓕᑐᐃᓐᓇᖓ ᐊᓯᖓ ᐃᓄᒃ ᑲᑎᕕᒃ ᐃᓕᓴᕐᓂᓕᕆᓂᕐᒥᒃ  ᐱᓇᓱᐊᕐᓗᑎᑦ 
ᐱᓇᓱᐊᕆᐊᓕᒻᒥᓂᒃ, ᐱᓗᐊᕐᑐᒥᒃ ᐱᓇᓱᑦᑎᖏᑦ ᐊᓯᖏᓐᓃᑐᑦ 
ᐱᑦᔪᔨᕕᐅᔪᓂᒃ: 

• ᐃᓕᓐᓂᐊᕈᑎᑦᓴᓕᐅᕐᕕᒥ ᐱᑦᓴᑕᖃᕐᕖᑦ; 
• ᐃᓘᓐᓈᒍᑦ ᐊᓪᓚᕕᒻᒪᕆᒃ ᐊᒻᒪᓗ ᐃᓘᓐᓈᒍᑦ ᐊᐅᓚᑦᓯᓂᓕᕆᕕᒃ; 
• ᐃᓕᓐᓂᐊᕕᐅᑉ ᑎᒥᖁᑎᖓ; 

• ᓯᓚᑖᒍᑦ ᑕᒻᒪᓯᒪᔪᕐᓂᐊᑏᑦ. 

ᑲᒪᒋᔭᐅᖁᔭᐅᓲᑦ ᐃᓕᓐᓂᐊᑕᐅᓯᒪᔪᑦ ᐊᓪᓚᓯᒪᔪᖁᑎᖏᑦ ᐃᓂᖏᓐᓃᑎᖏᓐᓇᓗᒋᑦ, 
ᑭᓯᐊᓂ ᑕᒪᓐᓇ ᐱᕕᑦᓴᖃᖕᖏᐸᑦ, ᑎᒍᓯᔪᕕᓂᐅᓂᕃᒍᑎᒥᒃ ᓭᓂᕐᓯᒪᑦᓯᐊᓗᑎᑦ 
ᐊᓪᓚᕕᑦᓴᒥᒃ. ᐃᓕᓐᓂᐊᑕᐅᓯᒪᔪᐃᑦ ᐊᓪᓚᓯᒪᔪᖁᑎᖏᑦ 
ᐃᓕᓐᓂᐊᕕᒻᒦᖏᓐᓇᓕᒫᕆᐊᓖᑦ ᑌᒪᖕᖓᓕᒫᑦ. ᐱᒻᒪᕆᐅᕗᖅ ᐊᒥᓲᓗᐊᕐᑐᓂᒃ 
ᐊᑦᔨᓕᐅᕐᑕᐅᑌᓕᒋᐊᖃᕐᓂᖏᑦ ᐊᓪᓚᓯᒪᔪᐃᑦ ᐱᔪᑦ ᐃᓕᓐᓂᐊᑕᐅᓯᒪᔪᓂᒃ 
ᐊᓪᓚᓯᒪᔪᖁᑎᓂᒃ ᐃᕐᐸᑎᓚᕿᓂᐊᖕᖏᒪᑕ. 

*ᑖᒃᑯᐊ ᐃᓘᓐᓇᑎᑦ ᑲᒪᔪᑦ ᓲᓱᒋᔭᖃᑦᓯᐊᕆᐊᓖᑦ ᖃᐅᔨᔭᐅᒋᐊᖃᖕᖏᑑᓂᖏᓐᓂᒃ 
ᓇᒻᒥᓂᖅ ᑐᓴᕋᑦᓴᖁᑎᒋᔭᐅᔪᑦ ᐃᓗᐊᓃᑦᑐᑦ ᐊᓪᓚᓯᒪᔪᖁᑎᓂᒃ.  

 
2.7ᐱᕕᑦᓴᖃᕐᓂᒧᑦ ᑐᑦᓯᕋᐅᑎᒃ 
 
 
 
 
 

 
 
 
 
 
 

ᐃᓕᓐᓂᐊᑕᐅᓯᒪᔪᓂᒃ ᐊᓪᓚᑕᐅᓯᒪᔪᖁᑏᑦ ᑐᑦᓯᕋᐅᑎᐅᒍᓐᓇᑐᑦ ᐃᓕᓐᓂᐊᑎᓅᓕᖓᔪᑦ 
ᐅᑭᐅᓕᓐᓄᑦ 14-ᓂᒃ ᐅᕝᕙᓘᓐᓃᑦ ᐃᓄᒻᒧᑦ ᐊᖓᔪᖅᑳᕆᔭᐅᔪᒧᑦ, ᑐᓂᓯᓗᓂ 
ᑐᑦᓯᕋᐅᑎᒥᒃ, ᐊᓪᓚᓯᒪᒍᓂ ᐱᐅᔫᒐᔭᕐᑐᖅ, ᐃᓕᓐᓂᐊᕕᐅᑉ ᐊᐅᓚᑦᓯᓂᓕᕆᕕᖓᓄᑦ. 

ᐃᓘᓐᓈᒍᑦ, ᐅᓪᓗᓂ 20-ᓂᒃ ᐱᔭᕕᓂᐅᑎᓗᒋᑦ ᐅᓪᓗᖓᓂᒃ ᑭᐅᔭᐅᒍᓐᓇᓯᒐᔭᕐᑐᖅ 
ᑐᑦᓯᕋᐅᑎᒃ. ᓇᓗᓀᕐᑕᐅᒋᐊᖃᕐᒪᑦ ᑭᓇᐅᓂᖓᑕ ᑐᑦᓯᕋᐅᑎᓕᐅᕐᓯᒪᔪᖅ. 

ᑭᓯᐊᓂ, ᑐᓴᕋᑦᓴᓂᒃ ᐱᑕᖃᖕᖏᑐᖅ ᓇᓗᓀᕐᓯᔪᓂᒃ ᐱᖓᔪᑦᓴᖓᓂᒃ (ᐆᑦᑑᑎᒋᓗᒋᑦ, 
ᐅᖄᓚᐅᑎᖓᑕ ᑭᓯᑦᓯᒍᑎᖓ, ᓯᓚᑎᖓ, ᐊᓪᓚᕕᐅᕕᖓ, ᐊᓯᖏᓪᓗ) 
ᑲᒪᒋᔭᐅᕆᐊᑐᖕᖏᑐᑦ. 
ᐊᐱᕆᐅᑎᑦᓴᖃᕐᑐᖃᕐᐸᑦ ᐱᕕᑦᓴᖃᕐᑎᑕᐅᒍᒪᓂᕐᒧᑦ ᑐᑦᓯᕋᐅᑎᓂᒃ, ᖃᐅᔨᒋᐊᕐᕕᒋᓗᒍ 
ᐸᐸᑦᓯᔨᐅᑉ ᐃᑲᔪᕐᑎᖓ. 

 
2.8 ᓅᑦᓯᓂᖅ 
 
 
 
 

 
 
 
 
 

ᓅᑕᐅᓲᖑᓂᖏᑦ ᐃᓕᓐᓂᐊᑕᐅᓯᒪᔪᐃᑦ ᐊᓪᓚᑕᐅᓯᒪᔪᑦ ᑲᑎᕕᒃ ᐃᓕᓴᕐᓂᓕᕆᓂᐅᑉ 
ᐃᓗᐊᓂ:  

1) ᐊᓪᓚᓯᒪᔪᖃᕆᐊᖕᖓᐅᑎᖓ ᐃᓘᓐᓇᓯᐊᖏᑦ ᐊᐅᓪᓚᑎᑦᓱᒋᑦ ᑐᑦᓯᕋᕐᑐᒧᑦ 
ᐃᓕᓐᓂᐊᕕᒻᒧᑦ ᓇᓪᓕᖁᐊᖓᓂᒃ ᐱᑦᓱᓂ ᐃᓕᓐᓂᐊᓂᓕᕆᔭᐅᓂᒃᑯᑦ.  

2) ᓅᑦᑐᖃᓕᕐᒪᑦ ᐳᒃᑭᓂᕐᓴᒥᑦ ᐳᕐᑐᓂᕐᓴᒧᑦ ᐃᓕᓐᓂᐊᕕᒻᒥᑦ, ᐅᑯᐊ 
ᐊᓪᓚᓯᒪᔭᐅᒋᐊᖕᖓᕈᑎᕕᓃᑦ ᐊᓪᓚᑕᐅᓯᒪᔪᑦ ᐳᒃᑭᓂᕐᓴᒥᑦ ᐃᓕᓐᓂᐊᕕᒻᒥᑦ 
ᐱᔪᑦ ᐊᐅᓪᓚᑎᑕᐅᓲᑦ:   
• ᐃᓅᓕᕐᕕᖓᓂᒃ ᓇᓗᓀᕐᓯᒍᑎᒃ; 
• ᐃᓕᓐᓂᐊᓇᖅ 1 ᑐᓴᕐᑎᓯᐅᑎᒃ ᐃᓕᓐᓂᐊᓯᒪᓂᕐᒥᒃ (ᓀᓈᕐᓯᒪᔪᖅ); 
• ᐃᓕᓐᓂᐊᓇᖅ 2 ᑐᓴᕐᑎᓯᐅᑎᒃ ᐃᓕᓐᓂᐊᓯᒪᓂᕐᒥᒃ (ᓀᓈᕐᓯᒪᔪᖅ); 
• ᐃᓕᓐᓂᐊᓇᖅ 3 ᑐᓴᕐᑎᓯᐅᑎᒃ ᐃᓕᓐᓂᐊᓯᒪᓂᕐᒥᒃ (ᓀᓈᕐᓯᒪᔪᖅ); 
• ᐱᖁᔭᓕᕆᓂᕐᒧᑦ ᐊᓪᓚᓯᒪᔪᐃᑦ; 
• Request for derogation from basic school  

regulation (ᒋᐊᖃᑐᐊᕐᐸᑦ). 
 
ᐊᓯᖏᑦ ᐊᓪᓚᓯᒪᔪᐃᑦ ᓇᔪᕐᑎᒋᔭᐅᓲᑦ ᑭᖑᓪᓕᐹᒥ ᐃᓕᓐᓂᐊᕕᒋᔭᐅᓚᐅᕐᑐᒥᒃ 
ᐳᒃᑭᓂᕐᓴᒦᑦᑐᒧᑦ ᐃᓕᓐᓂᐊᑎᒧᑦ ᒪᓕᑦᓱᒍ ᖃᓄᖅ ᐊᑯᓂ ᓇᔪᕐᑎᒋᔭᐅᒍᓐᓇᓂᖏᑦ. 
ᓅᑦᓯᓂᖅ ᐃᓕᓐᓂᐊᑕᐅᓯᒪᔪᓂᒃ ᐊᓪᓚᓯᒪᔪᓂᒃ ᑲᑎᕕᒃ ᐃᓕᓴᕐᓂᓕᕆᓂᐅᑉ 
ᓯᓚᑖᖓᓄᑦ; 
ᐃᓕᓐᓂᐊᑕᐅᓯᒪᔪᐃᑦ ᐊᓪᓚᑕᐅᓯᒪᒍᑎᖏᑦ ᐊᐅᓪᓚᑎᑕᐅᓲᑦ ᐃᓕᓐᓂᐊᕕᒻᒧᑦ 
ᑲᒪᒋᔭᐅᓚᖓᑎᓗᒋᑦ ᐃᓕᓐᓂᐊᕕᒋᓚᖓᓕᕐᑕᖓᓄᑦ ᐅᕝᕙᓘᓐᓃᑦ ᐊᓯᖓᓄᑦ 
ᐱᓇᓱᕝᕕᖏᓐᓄᑦ ᐱᔭᐅᓯᒪᓕᕈᑎᑦ ᐊᓪᓚᓯᒪᑦᓱᑎᑦ ᐱᔪᓐᓇᐅᑎᑖᕐᑎᓯᓯᒪᒍᑎᖏᑦ 
ᐃᓄᒻᒧᑦ ᐊᖓᔪᖅᑳᕆᔭᐅᔪᒧᑦ ᐅᕝᕙᓘᓐᓃᑦ ᐃᓕᓐᓂᐊᑎᒧᑦ ᐅᑭᐅᓕᒻᒧᑦ 14-ᓂᒃ 
ᐅᖓᑖᓄᓪᓘᓃᑦ.  

ᐃᓕᓐᓂᐊᕕᒃ ᐃᓕᓐᓂᐊᕕᒋᔭᐅᓕᕐᑐᖅ ᑲᑎᕕᒃ ᐃᓕᓴᕐᓂᓕᕆᓂᕐᒥᒃ ᐊᐅᓪᓚᑎᑦᓯᒐᔭᕐᑐᖅ 
ᐊᑦᔨᖓᓂᒃ ᐅᕝᕙᓘᓐᓃᑦ ᓀᓈᕐᓯᒪᔪᒥᒃ ᐃᓕᓐᓂᐊᓯᒪᓂᖏᑦᑕ ᐊᓪᓚᓯᒪᔪᖁᑎᖏᓐᓂᒃ. 
ᐊᓪᓚᓯᒪᔪᖁᑎᒋᒋᐊᖕᖓᑕᕕᓂᖏᑦ ᓇᔪᕐᑎᒋᔭᐅᑎᓪᓗᒋᑦ ᐃᓕᓐᓂᐊᕕᒻᒧᑦ 
ᑲᒪᒋᔭᖃᕆᐊᓕᒻᒧᑦ ᑲᑎᕕᒃ ᐃᓕᓴᕐᓂᓕᕆᓂᐅᑉ ᑲᒪᒋᔭᖏᓐᓂᒃ. 

 
2.9 ᐅᒃᑯᐊᓯᓂᖅ 

 
 

ᐊᓪᓚᑕᐅᓯᒪᔪᑦ ᐅᒃᑯᐊᑕᐅᓲᑦ ᐃᓕᓐᓂᐊᑎᒃ ᑲᑎᕕᒃ ᐃᓕᓴᕐᓂᓕᕆᓂᕐᒦᕈᓐᓀᑐᐊᕐᒪᑦ, 
ᐊᓪᓚᑕᐅᓯᒪᔪᖁᑎᖏᑦ ᓇᔪᕐᑎᒋᔭᐅᖏᓐᓇᓲᑦ ᒪᓕᑦᓱᒋᑦ ᓇᔪᕐᑎᒋᔭᐅᒍᓐᓇᓂᖏᑦᑕ 
ᐅᓪᓗᖁᑎᖏᑦ ᒪᓕᑦᓱᒋᑦ ᐃᓕᓐᓂᐊᕕᒋᔭᖏᑦ ᑲᑎᕕᒃ ᐃᓕᓴᕐᓂᓕᕆᓂᐅᑉ.  

 
2.10 ᓱᒃᑯᑎᕆᓂᖅ 

 
 
 
 

ᓇᓪᓕᑐᐃᓐᓇᖏᑦ ᐊᓪᓚᓯᒪᔪᐃᑦ ᐃᓗᓕᑕᓖᑦ ᓇᒻᒥᓂᖁᑎᒋᔭᐅᔪᓂᒃ ᑐᓴᕋᑦᓴᓂᒃ 
ᐊᑐᕆᐊᓪᓚᕈᓐᓇᑐᓄᑦ ᐊᑐᕋᑦᓴᓕᐊᕆᔭᐅᒋᐊᖃᖕᖏᑐᑦ ᐅᕝᕙᓘᓐᓃᑦ 
ᓴᓂᒃᑯᕕᒻᒨᑕᐅᒋᐊᖃᖕᖏᑐᑦ. ᐊᓪᓚᓯᒪᔪᐃᑦ ᐃᓗᐊᓃᑦᑐᑦ ᐃᓕᓐᓂᐊᑕᐅᓯᒪᔪᕕᓂᕐᓂᒃ 
ᐊᓪᓚᑕᐅᓯᒪᔪᖁᑎᖏᓐᓃᑐᑦ ᓱᒃᑯᑎᕐᑕᐅᒋᐊᓖᑦ ᐊᓕᑦᑐᑐᕐᑕᐅᓗᑎᑦ 
ᓇᔪᕐᑎᒋᔭᐅᒍᓐᓇᓂᖏᑦ ᐃᓱᓕᑦᑐᕕᓂᐅᑎᓪᓗᒋᑦ. 

 
 
3. ᐱᐅᓯᕐᓲᑎᐅᖕᖏᑐᒃᑯᑦ ᑭᖕᖒᒪᒋᔭᓕᒃ ᐊᓪᓚᓯᒪᔪᖁᑎᖏᑦ ᐃᓕᓐᓂᐊᑎᐅᔫᑉ  
 
3.1 ᑐᑭᖓ 
 
 
 
 
 
 

ᐃᓗᓕᑕᓕᒃ ᐃᓘᓐᓇᓕᒫᖏᓐᓂᒃ ᑐᓴᕋᑦᓴᓂᒃ ᓄᐊᑕᐅᓯᒪᔪᓂᒃ ᐊᒻᒪᓗ ᐊᓪᓚᑕᐅᓯᒪᔪᓂᒃ 
ᐅᑯᓄᖓ ᐊᑦᑐᐊᔪᑦ:  

• ᑲᒪᒋᔭᐅᒍᑎᖃᕐᓂᖅ ᐊᒻᒪᓗ ᓇᕝᕚᑕᐅᓯᒪᓂᖏᑦ ᐃᓗᐊᒍᑦ ᓯᓚᑖᒍᓪᓗ 
ᓇᐅᑦᓯᑑᑎᕕᓃᑦ;  

• ᑐᕌᒉᑦ ᐋᖅᑭᑕᐅᓯᒪᔪᑦ ᐊᒻᒪᓗ ᐅᓐᓂᑑᑎᓕᐊᕆᔭᐅᓯᒪᔪᑦ 
ᐃᓕᓐᓂᐊᓂᓕᕆᓂᕐᒧᑦ ᓄᓇᓕᒋᔭᐅᔪᕐᒧᑦ.  

 ᑖᓐᓇ ᐊᓪᓚᓯᒪᔪᖁᑎᒃ ᓄᐃᑕᐅᓲᖅ ᐃᓕᓐᓂᐊᑎᒧᑦ ᐊᑦᓱᕉᑎᖃᑫᓐᓇᑐᒧᑦ ᐅᕝᕙᓘᓐᓃᑦ 
ᐊᑦᓱᕉᑎᙯᓐᓇᑐᒧᑦ ᐃᓕᓐᓂᐊᓂᕆᔭᕐᒥᓂᒃ. 

 
3.2 ᐃᓕᓐᓂᐊᑎᒃ ᑲᒪᒋᔭᐅᔪᖅ  
 
 
 

ᓇᓪᓕᑐᐃᓐᓇᖏᑦ ᐃᓕᓐᓂᐊᑏᑦ ᐊᑑᑎᓂᖃᑫᓐᓇᑐᑦ ᐊᑦᓱᕈᕈᑎᖃᕐᓂᒥᒃ 
ᐱᐅᓯᕐᓲᑎᐅᖕᖏᑐᒃᑯᑦ ᑭᖕᖒᒪᒋᔭᓕᓐᓄᑦ ᐊᓪᓚᓯᒪᔪᖁᑎᒥᒃ ᐊᑦᑐᐊᔪᒥᒃ 
ᐊᑦᑐᐊᖏᒃᑲᓗᐊᕈᓂ ᐊᑐᓕᕐᑎᑕᐅᒍᑎᓄᑦ ᐊᐅᓚᑦᔭᒋᐊᕐᓂᒧᑦ ᐸᕐᓇᓯᒪᐅᑎᒥᒃ 
ᐱᐅᓯᕐᓲᑎᐅᖕᖏᑐᒃᑯᑦ ᑭᖕᖒᒪᒋᔭᓕᓐᓄᑦ ᐊᓪᓚᓯᒪᔪᖁᑎᖃᕆᐊᓕᒃ.  

 
 
3.3 ᐅᒃᑯᐃᓯᓂᖅ 

 
 
 
 
 
 
 
 
 
 
 
 

 
 
 
 

ᐱᐅᓯᕐᓲᑎᐅᖕᖏᑐᒃᑯᑦ ᑭᖕᖒᒪᒋᔭᓖᑦ ᐊᓪᓚᓯᒪᔪᖏᑦ ᐅᒃᑯᐃᑕᐅᓲᑦ ᐃᓕᓐᓂᐊᑎᐅᑉ 
ᑕᑯᓐᓇᑕᐅᓂᒃᑯᑦ ᑭᖕᖒᒪᒋᔭᖃᕐᓂᖓ ᓇᓗᓀᕐᑕᐅᓱᓂ ᐊᒻᒪᓗ ᑐᓴᕐᑎᓯᐅᑎᓂᒃ 
ᑐᓴᐅᒪᖃᑎᒌᒋᐊᖃᕐᓱᑎᑦ ᐃᓕᒃᑯᑦ ᑎᓕᔭᐅᒪᔪᓄᑦ ᐃᓕᓐᓂᐊᕕᐅᑉ 
ᐊᐅᓚᑦᓯᓂᓕᕆᕕᖓᓄᑦ ᑲᑎᕕᒃ ᐃᓕᓴᕐᓂᓕᕆᓂᕐᒧᓘᓐᓃᑦ.  
ᐱᐅᓯᕐᓲᑎᐅᖕᖏᑐᒃᑯᑦ ᑭᖕᖒᒪᒋᔭᓖᑦ ᐊᓪᓚᓯᒪᔪᖏᑦ ᓇᓗᓀᕐᑕᐅᒍᑎᓖᑦ ᐅᑯᓇᖕᖓᑦ 
ᑐᓴᕐᑎᓯᐅᑎᓂᒃ;  

• ᐊᑎᓕᖅᑭᖓ; 
• ᐊᑎᖓ; 
• ᐊᓪᓚᓯᒪᔪᖓᑕ ᑭᓯᑦᓯᒍᑎᖓ. 

ᑖᓐᓇ ᐊᓪᓚᓯᒪᔪᖅ ᓇᒻᒥᓂᖁᑎᒋᔭᐅᔪᖅ ᑲᑎᕕᒃ ᐃᓕᓴᕐᓂᓕᕆᓂᕐᒧᑦ. 

ᑖᒃᑯᐊ ᑐᓴᕋᑦᓭᑦ ᐃᑲᔪᕐᓯᓲᑦ, ᐊᒥᓱᐃᑦ ᐱᒐᓗᐊᕐᒥᑎᓪᓗᒋᑦ, ᑐᑭᓯᒪᑎᑦᓯᓯᐊᕐᓂᒥᒃ ᐊᒻᒪᓗ 
ᓱᓇᓂᒃ ᑭᖕᖒᒪᒋᔭᖃᕐᒪᖔᑦ ᐃᓕᓐᓂᐊᑎᒃ ᐊᒻᒪᓗ ᑲᔪᓯᑦᓯᐊᑐᒥᒃ ᑐᑭᒧᐊᕐᓯᐊᓂᐊᕐᒪᑕ 
ᑲᒪᒋᔭᐅᒍᑎᒋᒋᐊᓕᖏᑦ.  
ᖃᐅᔨᒪᔭᐅᓕ: ᐅᒃᑯᐃᓯᓂᖅ ᐱᐅᓯᕐᓲᑎᐅᖕᖏᑐᒃᑯᑦ ᑭᖕᖒᒪᒋᔭᓖᑦ ᐊᓪᓚᓯᒪᔪᖏᑦ 
ᓇᓗᓀᕐᑕᐅᓯᒪᒋᐊᓖᑦ ᐃᓕᓐᓂᐊᑕᐅᓯᒪᔪᐃᑦ ᐊᓪᓚᑕᐅᓯᒪᔪᖁᑎᖏᓐᓂᒃ. 

 
3.4 ᐃᓗᓕᖏᑦ 

 
 
 
 
 
 
 
 
 
 
 
 
 
 
 
 
 
 
 
 

ᐱᐅᓯᕐᓲᑎᐅᖕᖏᑐᒃᑯᑦ ᑭᖕᖒᒪᒋᔭᓖᑦ ᐊᓪᓚᓯᒪᔪᖏᑦ ᐃᓗᓕᑕᓖᑦ ᑐᓴᕋᑦᓴᓂᒃ 
ᐊᑦᑐᐊᔪᓂᒃ ᑭᖕᖒᒪᒋᔭᖏᓐᓄᑦ, ᖃᓄᐃᑦᑑᓂᖏᓐᓄᑦ ᐊᒻᒪᓗ ᐱᑦᔪᔭᐅᒍᑎᖏᓐᓄᑦ 
ᐃᓕᓐᓂᐊᑎᐅᔫᑉ. 

ᐃᓗᓕᖃᑐᐃᓐᓇᕆᐊᓕᒃ ᐅᑯᓂᖓ ᐊᓪᓚᓯᒪᔪᓂᒃ: 
• ᐊᓪᓚᕕᑦᓴᖓ ᐊᓪᓚᓯᒪᔪᓄᑦ ᐊᓪᓚᑕᐅᓯᒪᕕᒻᒦᑐᓄᑦ;  
• SHSMLD ᖃᐅᔨᒋᐊᒍᑎᖓ ᐊᓪᓚᕕᑦᓴᖅ; 
• ᐊᐅᓚᑦᔭᒋᐊᕐᓂᒧᑦ ᐸᕐᓇᓯᒪᐅᑎᒃ; 
• ᑭᖕᖒᒪᒋᔭᐅᔪᑦ ᖃᐅᔨᓴᕐᑕᐅᒍᑎᖏᑦ; 
• ᑐᓴᕐᑎᓯᐅᑏᑦ ᐊᒻᒪᓗ ᓀᓈᕐᓯᒪᔪᑦ ᕿᒥᕐᕈᔭᐅᒍᑎᖏᓐᓂᒃ 

ᓇᐅᑦᓯᑐᕐᑕᐅᒍᑎᖏᓐᓂᓗ ᐃᓕᓐᓂᐊᑎᑦᓯᔨᖏᓐᓄᑦ ᐊᒻᒪᓗ 
ᐱᓇᓱᐊᒐᑦᓴᒋᐊᓪᓚᓄᑦ ᐃᓕᓐᓂᐊᒍᑎᑦᓴᓕᐅᕐᓂᒧᑦ ᐱᒍᑦᔨᕕᖏᓐᓄᑦ. 

ᐃᓚᐅᑎᓪᓗᒋᑦ: 
• ᐃᓕᓐᓂᐊᑎᑦᓯᔩᑦ ᕿᒥᕐᕈᑕᖏᑦ ᐃᓕᓐᓂᐊᑎᑦᓯᓂᕐᒧᑦ ᖃᓄᕐᑑᕈᑎᓂᒃ 

ᐅᕝᕙᓘᓐᓃᑦ ᖃᓄᐃᓘᕐᑎᓯᒍᑎᑦᓭᑦ ᐃᓕᓐᓂᐊᑏᑦ ᐃᓕᓐᓂᐊᓂᖓᓂᒃ:  
• ᑐᓴᕐᑎᓯᐅᑎᒃ ᐃᓕᓐᓂᐊᑎᑦᓯᔨᒋᔭᕕᓂᕐᒧᑦ; 
• ᑐᓴᕐᑎᓯᐅᑎᒃ ᐱᐅᓯᕐᓲᑎᐅᖕᖏᑐᓂᒃ ᐃᓕᓐᓂᐊᓂᓕᕆᓂᕐᒥᒃ 

ᐱᓪᓗᑯᑦᑐᓕᕆᔨᒧᑦ; 
• ᓀᓈᕐᓯᒪᔪᑦ ᑲᒪᒋᔭᐅᒍᑎᕕᓃᑦ, ᐃᓕᓐᓂᐊᓕᕋᒥᓗ ᐱᐅᓯᕆᓲᖏᑦᑕ 

ᕿᒥᕐᕈᔭᐅᓯᒪᒍᑎᕕᓂᖏᑦᑕ ᐊᓪᓚᓯᒪᔪᑦ; 

• ᓄᖅᑲᕆᐊᕈᑎᕕᓂᖏᑦ ᖃᐅᔨᓴᕐᑕᐅᒍᑎᕕᓂᖏᑦᑕ ᐅᕝᕙᓘᓐᓃ 
ᑲᒪᒋᔭᐅᒍᑎᕕᓂᖏᑦᑕ ᐱᓇᓱᐊᕈᑕᐅᔪᕕᓃᑦ ᓯᓚᑖᒍᑦ ᐱᓇᓱᖃᑎᖏᓐᓄᑦ 
ᐅᕝᕙᓘᓐᓃᑦ ᑲᑎᕕᒃ ᐃᓕᓴᕐᓂᓕᕆᓂᐅᑉ ᐱᒍᓐᓇᑐᓪᓚᕆᖁᑎᖏᓐᓄᑦ; 

• ᐃᓕᒃᑯᑦ ᐃᓕᓐᓂᐊᓂᕐᒧᑦ ᐸᕐᓇᓯᒪᐅᑎᒃ; 
• ᐊᓪᓚᒍᑎᕕᓃᑦ ᐊᒻᒪᓗ ᓀᓈᕐᓯᒪᑎᓪᓗᒋᑦ ᐅᖃᓕᒪᐅᑎᕕᓃᑦ 

ᐊᖓᔪᖅᑳᕆᔭᐅᔪᓄᑦ; 
• ᐱᔪᓐᓇᓂᕐᑖᑎᑦᓯᒍᑎᒃ ᑕᑕᕐᓴᒐᖅ ᑐᓴᐅᒪᖃᑎᒌᑦᑎᓯᓂᕐᒧᑦ ᑐᓴᕋᑦᓴᓂᒃ 

ᐊᓪᓚᓯᒪᔪᓂᒃ ᐃᓕᓐᓂᐊᕕᐅᑉ ᐊᓪᓚᓯᒪᔪᖁᑎᖏᓐᓂᒃ ᐊᒻᒪᓗ 
ᐱᐅᓯᕐᓲᑎᐅᖕᖏᑐᒃᑯᑦ ᑭᖕᖒᒪᒋᔭᓖᑦ ᐊᓪᓚᓯᒪᔪᖏᓐᓂᒃ ᓯᓚᑖᒍᑦ 
ᐱᓇᓱᑦᑐᓄᑦ  

• ᓱᓂᕕᓂᐅᔪᓂᒃ ᑐᓴᕐᑎᓯᐅᑎᒃ ᐃᓂᕐᑎᕆᐅᑕᐅᓯᒪᔪᕕᓂᕐᓂᒃ; 
• ᐳᕐᑐᓯᕙᓪᓕᐊᔪᒥᒃ ᐸᕐᓇᓯᒪᐅᑎᒃ ᓈᒻᒪᓈᖕᖏᑐᒃᑯᑦ ᐱᐅᓯᓕᕕᓂᕐᒧᑦ; 
• ᑐᓴᕐᑎᓯᐅᑏᑦ ᑲᒪᔨᒻᒪᕆᖓᓄᑦ ᐅᕕᒃᑫᑦ ᓴᐳᒻᒥᔨᖏᓐᓄᑦ (DYP). 

 
3.5 ᐱᕕᑦᓴᖃᕐᑎᑕᐅᒍᓐᓇᓂᖅ 

 
 
 
 
 
 
 
 
 
 
 
 
 
 
 
 
 
 
 
 

ᐱᐅᓯᕐᓲᑎᐅᖕᖏᑐᒃᑯᑦ ᑭᖕᖒᒪᒋᔭᓖᑦ ᐊᓪᓚᓯᒪᔪᖏᑦ ᑲᒪᒋᔭᐅᒍᓐᓇᕕᓖᑦ ᐅᑯᓄᖓ 
ᐃᓄᓐᓄᑦ* ᑲᒪᒋᔭᖃᕆᐊᖃᑐᐊᕈᑎᑦ ᐱᓇᓱᒐᖓᓅᓕᖓᔪᓂᒃ; 

• ᐃᓕᓐᓂᐊᕕᐅᑉ ᐊᐅᓚᑦᓯᓂᓕᕆᕕᖓ, ᐱᒍᑦᔨᒋᐊᓪᓛᕕᐅᑉ ᐱᓇᓱᑦᑎᖏᓐᓄᑦ, 
ᐃᓕᓐᓂᐊᑎᑦᓯᔨᓄᑦ; 

• ᓇᓪᓕᑐᐃᓐᓇᖏᑦ ᑲᑎᕕᒃ ᐃᓕᓴᕐᓂᓕᕆᓂᐅᑉ ᐱᓇᓱᑦᑎᖏᑦ ᐱᓇᓱᐊᕐᑐᑦ 
ᐱᓇᓱᒐᑦᓴᖏᑦ ᒪᓕᑦᓱᒋᑦ, ᐱᓗᐊᕐᑐᒥᒃ ᐱᓇᓱᑦᑏᑦ ᐱᓯᒪᔪᑦ ᐊᑦᔨᒌᖕᖏᑐᓂᒃ 
ᐱᒍᑦᔨᕕᓐᓂᒃ;  
• ᐃᓕᓐᓂᐊᕈᑎᑦᓴᓕᐅᕐᓂᒥᒃ ᐱᑦᓴᑕᖃᕐᕕᐅᑉ ᐱᒍᑦᔨᕕᖓ; 
• ᐃᓘᓐᓈᒍᑦ ᐊᓪᓚᑎᒻᒪᕆᒃ ᐊᒻᒪᓗ ᐃᓘᓐᓈᒍᑦ ᐊᐅᓚᑦᓯᓂᓕᕆᓂᕐᒧᑦ 

ᐱᒍᑦᔨᕖᑦ 
ᐅᓐᓂᑑᑎᒋᔭᐅᓯᒪᕗᖅ ᐱᐅᓯᕐᓲᑎᐅᖕᖏᑐᒃᑯᑦ ᑭᖕᖒᒪᒋᔭᓖᑦ ᐊᓪᓚᓯᒪᔪᖁᑎᖏᑦ 
ᑲᒪᒋᔭᐅᔪᑦᓴᐅᒋᐊᖏᓐᓂᒃ ᐃᓂᖓᓃᖏᓐᓇᑎᓗᒋᑦ, ᑭᓯᐊᓂ ᑕᒪᓐᓇ 
ᐱᕕᑦᓴᖃᖅᑲᔭᖕᖏᐸᑦ, ᐊᓂᑦᓯᓂᕋᐅᑎᒃ ᓭᓂᕐᓗᒍ ᐊᓪᓚᕕᑦᓴᖅ. ᐱᐅᒋᔭᐅᓂᕐᓴᐅᕗᖅ 
ᐱᐅᓯᕐᓲᑎᐅᖕᖏᑐᒃᑯᑦ ᑭᖕᖒᒪᒋᔭᓖᑦ ᐊᓪᓚᓯᒪᔪᖁᑎᖏᑦ 
ᐃᓕᓐᓂᐊᕕᒻᒦᖏᓐᓇᑐᑦᓴᐅᒋᐊᖏᓐᓂᒃ ᑌᒪᖕᖓᓕᒫᖅ. ᐱᒻᒪᕆᐅᕗᖅ ᐊᒥᓲᓗᐊᕐᑐᓂᒃ 
ᐊᑦᔨᓕᐅᕐᑕᐅᑌᓕᔪᑦᓴᐅᒋᐊᖏᓐᓂᒃ ᐊᓪᓚᓯᒪᔫᔪᐃᑦ ᐃᓕᓐᓂᐊᓯᒪᔭᐅᔪᓂᒃ 
ᐃᕐᐸᑎᕐᑕᐅᖁᓇᒋᑦ.  
* ᑖᒃᑯᐊ ᐃᓕᒃᑯᑦ ᐃᓄᐃᑦ ᓲᓱᑦᓴᕆᐊᓖᑦ ᖃᐅᔨᔭᐅᒋᐊᖃᖕᖏᓂᖏᓐᓂᒃ 
ᓇᒻᒥᓂᕆᔭᐅᔪᑦ ᑐᓴᕋᑦᓴᐅᔪᑦ ᐃᓗᐊᓃᑦᑐᑦ ᑌᒣᑦᑐᒦᑦᑐᑦ ᐊᓪᓚᓯᒪᔪᖁᑎᒥᒃ.  

 
3.6 ᐱᕕᑦᓴᖃᕐᑎᑕᐅᓂᕐᒧᑦ 

ᑐᑦᓯᕋᐅᑎᒃ 
 
 
 
 

 
 
 
 
 

ᐱᐅᓯᕐᓲᑎᐅᖕᖏᑐᒃᑯᑦ ᑭᖕᖒᒪᒋᔭᓖᑦ ᐊᓪᓚᓯᒪᔪᖏᑦ ᑕᑯᒋᐊᑕᐅᒍᓐᓇᑐᑦ 
ᐃᓕᓐᓂᐊᑎᐅᑉ ᐅᑭᐅᓕᒃ 14-ᓂᒃ ᐅᖓᑖᓄᓪᓗ ᐅᕝᕙᓘᓐᓃᑦ ᐃᓄᒻᒧᑦ 
ᐊᖓᔪᖅᑳᕆᔭᐅᔪᒧᑦ, ᑐᓂᓯᓂᒃᑯᑦ ᑐᑦᓯᕋᐅᑎᒥᒃ, ᐊᓪᓚᓯᒪᔫᒍᓐᓇᐸᑦ, ᐃᓕᓐᓂᐊᕕᐅᑉ 
ᐊᐅᓚᑦᓯᓂᓕᕆᕕᖓᓄᑦ. 
ᐃᓘᓐᓈᒍᑦ, ᐅᓪᓗᓂ 20-ᓂᒃ ᐱᔭᕕᓂᐅᑎᓗᒋᑦ ᐅᓪᓗᖓᓂᒃ ᑭᐅᔭᐅᒍᓐᓇᓯᒐᔭᕐᑐᖅ 
ᑐᑦᓯᕋᐅᑎᒃ. ᓇᓗᓀᕐᑕᐅᒋᐊᖃᕐᒪᑦ ᑭᓇᐅᓂᖓ ᑐᑦᓯᕋᐅᑎᓕᐅᕐᓯᒪᔪᖅ. 

ᑭᓯᐊᓂ, ᑐᓴᕋᑦᓴᓂᒃ ᐱᑕᖃᖕᖏᑐᖅ ᓇᓗᓀᕐᓯᔪᓂᒃ ᐱᖓᔪᑦᓴᖓᓂᒃ (ᐆᑦᑑᑎᒋᓗᒋᑦ, 
ᐅᖄᓚᐅᑎᖓᑕ ᑭᓯᑦᓯᒍᑎᖓ, ᓯᓚᑎᖓ, ᐊᓪᓚᕕᐅᕕᖓ, ᐊᓯᖏᓪᓗ) 
ᑲᒪᒋᔭᐅᕆᐊᑐᖕᖏᑐᑦ. 
ᐊᐱᕆᐅᑎᑦᓴᖃᕐᑐᖃᕐᐸᑦ ᐱᕕᑦᓴᖃᕐᑎᑕᐅᒍᒪᓂᕐᒧᑦ ᑐᑦᓯᕋᐅᑎᓂᒃ, ᖃᐅᔨᒋᐊᕐᕕᒋᓗᒍ 
ᐸᐸᑦᓯᔨᐅᑉ ᐃᑲᔪᕐᑎᖓ. 

 
3.7 ᓅᑦᓯᓂᖅ 

 
 
 
 
 
 

 
 
 
 
 
 
 
 
 
 
 
 
 
 
 
 
 
 
 
 

ᓅᑦᓯᓂᖅ ᐱᐅᓯᕐᓲᑎᐅᖕᖏᑐᒃᑯᑦ ᑭᖕᖒᒪᒋᔭᓖᑦ ᐊᓪᓚᓯᒪᔪᖁᑎᖏᑦ ᑲᑎᕕᒃ 
ᐃᓕᓴᕐᓂᓕᕆᓂᕐᒥᒃ; 

1) ᐱᐅᓯᕐᓲᑎᐅᖕᖏᑐᒃᑯᑦ ᑭᖕᖒᒪᒋᔭᓕᐅᑉ ᐊᓪᓚᓯᒪᔪᖁᑎᖏᑦ 
ᐊᐅᓪᓚᑎᑦᓱᒋᑦ ᑐᑦᓯᕋᕐᑐᒧᑦ ᐃᓕᓐᓂᐊᕕᒻᒧᑦ ᓇᓪᓕᖁᐊᖓᓂᒃ ᐱᑦᓱᓂ 
ᐃᓕᓐᓂᐊᓂᓕᕆᔭᐅᓂᒃᑯᑦ. 

2) ᓅᑦᑐᖃᓕᕐᒪᑦ ᐳᒃᑭᓂᕐᓴᒥᑦ ᐳᕐᑐᓂᕐᓴᒧᑦ ᐃᓕᓐᓂᐊᕕᒻᒥᑦ, ᐃᓕᓐᓂᐊᕕᐅᑉ 
ᐊᐅᓚᑦᓯᓂᓕᕆᕕᖓ ᐳᒃᑭᓂᕐᓴᒦᑦᑐᖅ ᐊᐅᓪᓚᑎᑦᓯᒋᐊᓕᒃ 
ᐱᐅᓯᕐᓲᑎᐅᖕᖏᑐᒃᑯᑦ ᑭᖕᖒᒪᒋᔭᓕᐅᑉ ᐊᓪᓚᓯᒪᔪᖏᓐᓂᒃ ᐊᕐᕌᒎᑉ 
ᓄᖕᖑᐊᓂ ᐃᓕᓐᓂᐊᕕᐅᑉ ᐊᐅᓚᑦᓯᓂᓕᕆᕕᖓᓄᑦ ᐳᕐᑐᓂᕐᓴᒥᑦ ᐱᔪᑦ 

 
ᑖᒃᑯᓇᓂ ᑕᒪᒋᓐᓂᑦ, ᐊᖓᔪᖅᑳᕆᔭᐅᒧᑦ ᐱᔪᓐᓇᓯᑎᑦᓯᒋᐊᑐᖕᖏᑐᑦ. 
ᓅᑦᓯᓂᖅ ᐱᐅᓯᕐᓲᑎᐅᖕᖏᑐᒃᑯᑦ ᑭᖕᖒᒪᒋᔭᓕᒻᒥᒃ ᓯᓚᑖᖓᓂ ᑲᑎᕕᒃ 
ᐃᓕᓴᕐᓂᓕᕆᓂᐅᑉ 
ᐱᐅᓯᕐᓲᑎᐅᖕᖏᑐᒃᑯᑦ ᑭᖕᖒᒪᒋᔭᓕᐅᑉ ᐊᓪᓚᓯᒪᔪᖁᑎᖏᑦ ᑐᓂᑦᓱᒋᑦ ᐱᓇᓱᕝᕕᒧᑦ 
ᐊᓯᓃᑦᑐᒧᑦ ᐃᓕᓐᓂᐊᕕᒻᒧᑦ ᐅᕝᕙᓘᓐᓃᑦ ᐊᓯᐊᓄᑦ ᑎᒥᐅᔪᒧᑦ ᓭᓂᕐᑕᐅᓯᒪᑎᓪᓗᒍ 
ᐱᔪᓐᓇᓂᖃᕐᑎᓯᒍᓐᓇᑐᒧᑦ ᐃᓄᒻᒥᒃ ᐊᖓᔪᖅᑳᕆᔭᐅᔪᒥᒃ ᐅᕝᕙᓘᓐᓃᑦ ᐃᓕᓐᓂᐊᑎᒥᒃ 
ᐅᑭᐅᓕᒻᒥᒃ 14-ᓂᒃ ᐅᖓᑖᓄᓪᓗ. 
ᐃᓕᓐᓂᐊᕕᒃ ᐃᓕᓐᓂᐊᕕᒋᔭᐅᓕᕐᑐᖅ ᑲᑎᕕᒃ ᐃᓕᓴᕐᓂᓕᕆᓂᕐᒥᒃ ᐊᐅᓪᓚᑎᑦᓯᒐᔭᕐᑐᖅ 
ᐊᑦᔨᖓᓂᒃ ᐅᕝᕙᓘᓐᓃᑦ ᓀᓈᕐᓯᒪᔪᒥᒃ ᐃᓕᓐᓂᐊᓯᒪᓂᖏᑦᑕ ᐊᓪᓚᓯᒪᔪᖁᑎᖏᓐᓂᒃ. 
ᐊᓪᓚᓯᒪᔪᖁᑎᒋᒋᐊᖕᖓᑕᕕᓂᖏᑦ ᓇᔪᕐᑎᒋᔭᐅᑎᓪᓗᒋᑦ ᐃᓕᓐᓂᐊᕕᒻᒧᑦ 
ᑲᒪᒋᔭᖃᕆᐊᓕᒻᒧᑦ ᑲᑎᕕᒃ ᐃᓕᓴᕐᓂᓕᕆᓂᐅᑉ ᑲᒪᒋᔭᖏᓐᓂᒃ. 
ᐊᓪᓚᑕᐅᓯᒪᒋᐊᖕᖓᐅᑎᖏᑦ ᓇᔪᕐᑎᒋᔭᐅᖏᓐᓇᓚᖓᔪᑦ ᐃᓕᓐᓂᐊᕕᒋᔭᐅᓚᐅᕐᑐᒧᑦ 
ᑲᑎᕕᒃ ᐃᓕᓴᕐᓂᓕᕆᓂᕐᒧᑦ ᒪᓕᓪᓗᒋᑦ ᓇᔪᕐᑎᖃᕈᓐᓇᓂᐅᑉ ᐅᓪᓗᖁᑎᖏᑦ. 

 
3.8 ᐅᒃᑯᐊᓯᓂᖅ 

 
 
 
 
 
 
 
 
 
 

ᐅᒃᑯᐊᑕᐅᓲᑦ ᐱᐅᓯᕐᓲᑎᐅᖕᖏᑐᒃᑯᑦ ᑭᖕᖒᒪᒋᔭᓖᑦ ᐊᓪᓚᓯᒪᔪᖁᑎᖏᑦ 
ᓄᐃᔪᖃᑐᐊᕐᒪᑦ ᐅᑯᓇᖕᖓᑦ ᓇᓪᓕᑐᐃᓐᓇᖏᓐᓂᒃ ᖃᓄᐃᓕᖓᐅᓯᐅᔪᓂᒃ; 

• ᐃᓕᓐᓂᐊᑎᒃ ᑲᑎᕕᒃ ᐃᓕᓴᕐᓂᓕᕆᓂᕐᒦᒍᓐᓀᑐᐊᕐᒪᑦ;  
• ᐃᓕᓐᓂᐊᑎᒃ ᐃᓕᒃᑯᑦ ᐃᓕᓐᓂᐊᓂᓕᕆᓂᕐᑯᑦ 

ᐸᕐᓇᓯᒪᐅᑎᖃᕆᐊᑐᕈᓐᓀᑐᐊᕐᐸᑦ; 
• ᐃᓕᓐᓂᐊᑎᒃ ᐊᑑᑎᖃᑦᑕᕈᓐᓀᑐᑦ ᐊᑦᓱᕉᑎᖃᕈᑎᖃᑫᓐᓇᓂᕐᒥᒃ 

ᐃᓕᓐᓂᐊᕋᓱᐊᕉᑕᕆᓂᕐᒥᒃ. 
ᐃᓕᓐᓂᐊᕕᐅᑉ ᐊᐅᓚᑦᓯᓂᓕᕆᕕᖓ ᑕᒐ ᐊᓪᓚᓯᒪᔪᕐᒨᕆᓲᖅ ᐅᒃᑯᐊᑕᐅᑐᐊᕐᒪᑦ 
ᐊᓪᓚᓯᒪᔪᖁᑎᒋᔭᐅᔪᑦ. 
ᐊᓪᓚᓯᒪᔪᐃᑦ ᓇᔪᕐᑎᒋᔭᐅᓲᑦ ᒪᓕᑦᓱᖏᑦ ᓇᔪᕐᑎᖃᕈᓐᓇᓂᐅᑉ ᐅᓪᓗᖁᑎᖏᑦ. 

3.9 ᓱᒃᑯᕆᓂᖅ 
 

 
 
 
 

ᐊᓪᓚᓯᒪᔪᐃᑦ ᐃᓗᓕᑕᓖᑦ ᓇᒻᒥᓂᖁᑎᒋᔭᐅᔪᓂᒃ ᑐᓴᕋᑦᓴᓂᒃ ᐊᓪᓚᓯᒪᔪᐃᑦ ᐃᓗᓕᑕᓖᑦ 
ᓇᒻᒥᓂᕆᔭᐅᔪᓂᒃ ᑐᓴᕋᑦᓴᓂᒃ ᐊᑐᕆᐊᓪᓚᕈᓐᓇᑐᓄᑦ ᐊᑐᕋᑦᓴᓕᐊᕆᔭᐅᒋᐊᖃᖕᖏᑐᑦ 
ᐅᕝᕙᓘᓐᓃᑦ ᓴᓂᒃᑯᕕᒻᒨᑕᐅᒋᐊᖃᖕᖏᑐᑦ. ᐊᓪᓚᓯᒪᔪᐃᑦ ᐃᓗᐊᓃᑦᑐᑦ 
ᐃᓕᓐᓂᐊᑕᐅᓯᒪᔪᕕᓂᕐᓂᒃ ᐊᓪᓚᑕᐅᓯᒪᔪᖁᑎᖏᓐᓃᑐᑦ ᓱᒃᑯᑎᕐᑕᐅᒋᐊᓖᑦ 
ᐊᓕᑦᑐᑐᕐᑕᐅᓗᑎᑦ ᓇᔪᕐᑎᒋᔭᐅᒍᓐᓇᓂᖏᑦ ᐃᓱᓕᑦᑐᕕᓂᐅᑎᓪᓗᒋᑦ. 
 

 
4. ᐱᔪᓐᓇᐅᑎᓕᓐᓄᑦ ᐃᓕᓐᓂᐊᑏᑦ ᐊᓪᓚᓯᒪᔪᖏᑦ  
 
4.1  ᑐᑭᖓ 
 
 
 

ᐃᓗᓕᓕᒃ ᑐᓴᕋᑦᓴᓂᒃ ᓄᐊᑕᐅᓯᒪᔪᓂᒃ ᐊᓪᓚᑕᐅᓯᒪᔪᕕᓂᕐᓂᓗ ᐃᓕᓐᓂᐊᓂᓕᕆᓂᖅ 
ᐱᑦᔪᑎᒋᑦᓱᒍ ᐱᒍᑦᔨᒋᐊᓪᓛᕕᐅᑉ ᐱᒍᑦᔨᕕᖓᓂᒃ (ᐃᓱᒪᓕᕆᓂᖅ, ᐅᖃᓕᒪᓂᕐᒥᒃ 
ᐃᓱᐊᕐᓭᓂᖅ, ᐃᓱᒪᓕᕆᓂᕐᒧᑦ ᐃᓕᓐᓂᐊᓂᓕᕆᓂᖅ, ᐃᓕᓐᓂᐊᕕᒻᒥ ᐃᓱᐊᕐᓭᔭᐅᓂᖅ) 
ᑲᑎᕕᒃ ᐃᓕᓴᕐᓂᓕᕆᓂᕐᒥᒃ ᐱᓇᓱᖃᑎᓕᒃ ᐃᓕᓐᓂᐊᑎᒥᒃ. 
 

 
4.2 ᐃᓕᓐᓂᐊᑎᒃ ᑲᒪᒋᔭᐅᔪᖅ  
 
 
 
 
 
 
 

ᓇᓪᓕᑐᐃᓐᓇᖓ ᐃᓕᓐᓂᐊᑎᒃ ᐱᐅᓯᕐᓗᕈᑎᓕᒃ, ᐃᓅᖃᑎᒌᑎᒍᑦ ᐃᑲᔪᕐᑕᐅᒋᐊᓕᒃ 
ᐅᕝᕙᓘᓐᓃᑦ ᐃᓕᑦᓯᑲᓪᓚᖃᔭᖕᖏᑐᑦᓴᔭᖅ (SHSMLD) ᐊᒻᒪᓗ ᓇᓪᓕᑐᐃᓐᓇᖓ 
ᐃᓕᓐᓂᐊᑎᒃ ᐊᑑᑎᑐᐃᓐᓇᕆᐊᓕᒃ ᐊᑦᓱᕈᕈᑎᖃᑫᓐᓇᓂᕐᒥᒃ ᐅᕝᕙᓘᓐᓃᑦ 
ᐊᑦᓱᕈᕈᑎᖃᖏᓐᓇᓲᖅ ᑲᒪᒋᔭᐅᔪᑦᓴᓕᐊᖑᓯᒪᔪᖅ ᐱᔪᓐᓇᐅᑎᓖᑦ ᐱᓇᓱᑦᑎᖏᓐᓄᑦ 
ᒪᓕᑦᓱᑎᒃ ᐱᓇᓱᒋᐊᓕᒻᒥᓂᒃ ᑲᑎᕕᒃ ᐃᓕᓴᕐᓂᓕᕆᓂᕐᒥᒃ. 
 
ᓇᓪᓕᑐᐃᓐᓇᖓ ᐃᓕᓐᓂᐊᑎᒃ ᑭᖕᖒᒪᒋᔭᓕᒃ ᐊᑦᑐᐊᔪᓂᒃ ᐃᓕᓐᓂᐊᑎᓂᒃ 
ᐃᓱᐊᕐᔦᔨᒧᑦ ᑲᒪᒋᔭᐅᔭᕆᐊᓕᓐᓂᒃ. 

 
4.3 ᐅᒃᑯᐃᓯᓂᖅ 

 
 
 
 
 
 
 
 
 
 

 

ᐱᔪᓐᓇᐅᑎᓕᓐᓄᑦ ᐊᓪᓚᓯᓚᔪᐃᑦ ᐅᒃᑯᐃᑕᐅᓲᑦ ᑐᑦᓯᕋᐅᑎᒥᒃ ᐱᔪᕕᓂᐅᑐᐊᕐᒪᑕ 
ᐊᐅᓚᑦᓯᓂᓕᕆᓂᕐᒥᒃ ᐊᒻᒪᓗ ᐱᓯᒪᓗᒍ ᓭᓂᕐᓯᒪᐅᑎᖓ ᐱᒍᓐᓇᓂᕃᓂᕐᒧᑦ 
ᐃᓕᓐᓂᐊᑎᒨᓕᖓᔪᓂᒃ ᐅᑭᐅᓕᓐᓄᑦ 14-ᓂᒃ ᐅᖓᑖᓄᓪᓗ ᐅᕝᕙᓘᓐᓃᑦ ᐃᓄᒃ 
ᐊᖓᔪᖅᑳᕆᔭᐅᔪᖅ (ᑕᑕᕐᓴᒐᕐᒧᑦ, ᑕᑯᒋᐊᕐᓗᑎᑦ ᐆᒥᖓ ᒪᓕᒐᕐᒥᑦ Directive sur 
l’organisation des services pour les élèves handicapés ou en 
difficulté d’adaptation ou d’apprentissage). ᓇᓗᓀᕐᑕᐅᒍᑎᓕᒃ ᐅᑯᓂᖓ 
ᑲᑎᕐᓱᐊᒐᕐᓂᒃ: 

• ᖃᓄᐃᑦᑑᓂᖓ ᐱᔪᓐᓇᐅᑎᓕᒻᒧᑦ ᐊᓪᓚᓯᒪᔪᖅ (ᐃᓱᒪᓕᕆᓂᖅ, 
ᐅᖄᓂᕐᒥᒃ ᐃᓱᐊᕐᓭᓂᖅ, ᐃᓱᒪᒨᓕᖓᔪᓂᒃ ᐃᓕᓐᓂᐊᓂᓕᕆᓂᖅ, 
ᐃᓕᓐᓂᐊᓂᕐᒥᒃ ᑕᓯᐅᕐᓯᔭᐅᓂᖅ);   

• ᐊᑎᓕᖅᑭᒃ; 
• ᐊᑎᖅ; 
• ᐃᓅᓕᕐᕕᖓ. 

 
 
4.4 ᐃᓗᓕᖏᑦ 

 
 
 
 
 
 
 

ᐱᔪᓐᓇᐅᑎᓕᓐᓄᑦ ᐊᓪᓚᓯᒪᔪᐃᑦ ᐃᓗᓕᖃᕈᓐᓇᑐᑦ (ᐃᑉᐱᒋᓗᒋᑦ ᖃᓄᐃᑦᑑᓂᖓ 
ᐊᓪᓚᓯᒪᔪᑦ) ᐊᓪᓚᓯᒪᔪᖁᑏᑦ ᑐᓴᕋᑦᓴᓂᒃ ᓄᐊᑕᕕᓃᑦ ᐅᑯᓄᖓ: 

1) ᑲᑎᕕᒃ ᐃᓕᓴᕐᓂᓕᕆᓂᐅᑉ ᐱᔪᓐᓇᐅᑎᓖᑦ ᑦ ᐱᓇᓱᑦᑎᖏᑦ ᐱᓇᓱᖃᑎᓖᑦ 
ᐃᓕᓐᓂᐊᑎᒥᒃ: 
• ᑐᑦᓯᕋᐅᑎᐅᑉ ᑕᑕᕐᓴᒐᖓ ᐱᓯᒪᔪᖅ ᐊᐅᓚᑦᓯᓂᓕᕆᓂᕐᒥᒃ; 

• ᐱᒍᓐᓇᓂᕃᓂᕐᒧᑦ ᑕᑕᕐᓴᒐᖅ ᐱᔪᓐᓇᐅᑎᓕᓐᓄᑦ ᐱᒍᑦᔨᕕᖓᓄᑦ 
ᐊᒻᒪᓗ ᐊᑐᐃᓐᓇᕈᕐᑎᑕᐅᓂᖏᑦ ᑐᓴᕋᑦᓭᑦ ᓭᓂᕐᑕᐅᓯᒪᔪᖅ 
ᐃᓕᓐᓂᐊᑎᒧᑦ ᐅᑭᐅᓕᒃ 14-ᓂᒃ ᐅᖓᑖᓄᓪᓗ ᐅᕝᕙᓘᓐᓃᑦ 
ᐊᖓᔪᖅᑳᕆᔭᐅᔪᒧᑦ;  

• ᓇᐅᑦᓯᑐᐃᓂᐅᑉ ᒪᓕᑦᑕᐅᒋᐊᓕᖁᑎᖏᑦ ᑐᖅᑯᑕᐅᓯᒪᔪᑦ ᓯᑯᑦᓴᔭᒧᑦ 
ᐊᑐᐃᓐᓇᐅᑎᑕᐅᓯᒪᔪᑦ ᑖᑦᓱᒧᖓ ᐃᓕᒃᑯᑦ ᐊᑐᕐᑕᐅᓂᕐᒧᑦ ᐊᒻᒪᓗ 
ᓈᒻᒪᓈᑦᓯᐊᑐᒥᒃ ᓇᓗᓀᕐᑕᐅᓯᒪᔪᖅ); 

• ᓇᐅᑦᓯᑐᐃᓂᕐᒧᑦ ᑐᓴᕐᑎᓯᐅᑏᑦ ᐊᒻᒪᓗ ᖃᓄᐃᓕᖓᓕᕐᓂᖏᓐᓂᒃ 
ᐊᓪᓚᓯᒪᐅᑎᖏᑦ; 

• ᓀᓇᕐᓯᒪᔪᖅ ᑐᓴᕐᑎᓯᐅᑎᒃ; ᖃᓄᐃᓘᒋᐊᕆᖁᔨᒍᑏᑦ ᐊᒻᒪᓗ 
ᓀᓪᓕᑎᕐᓯᒪᔪᑦ ᐊᕐᕌᒍᑕᒫᑦ ᑲᒪᒋᔭᐅᒍᑎᕕᓂᕐᓄᑦ; 

• ᐊᑦᔨᖓ ᓱᖅᑯᐃᓯᒍᑎᒃ ᑕᑕᕐᓴᒐᖅ ᐃᓕᓐᓂᐊᑎᓄᑦ 
ᐱᐅᓯᕐᓗᒍᑎᓕᓐᓄᑦ ᐅᕝᕙᓘᓐᓃᑦ ᓱᒐᓗᑦᑐᒥᒃ ᐱᐅᓯᖏᑦ 
ᐊᑦᓱᕉᑎᖃᒻᒪᕆᑦᑐᑦ; 

• ᐊᓪᓚᓯᒪᔪᖅ ᐅᕝᕙᓘᓐᓃᑦ ᑐᓴᕐᑎᓯᐅᑎᒃ ᐅᒃᑯᐊᓯᓂᕐᒥᒃ 
ᐱᔪᓐᓇᐅᑎᓕᓐᓅᓕᖓᔪᑦ ᐊᓪᓚᓯᒪᔪᐃᑦ;  

• ᐃᓕᓐᓂᐊᑎᒨᓕᖓᔪᑦ: 
• ᐊᑦᔨᖓ ᐊᓪᓚᓯᒪᔪᐃᑦ ᐃᑲᔪᕐᓯᒋᐊᕐᑕᐅᓂᕐᒧᑦ ᐊᓪᓚᓯᒪᔪᖏᑦ 
• ᐊᑦᔨᖓ ᑲᒪᒋᔭᐅᓂᕐᒧᑦ ᐸᕐᓇᓯᒪᐅᑎᒃ; 
• ᐊᑦᔨᖏᑦ ᖃᐅᔨᒍᑎᕕᓂᕐᓂᒃ ᖃᐅᔨᓴᕐᑕᐅᓯᒪᓂᕐᒧᑦ 

ᐅᕝᕙᓘᓐᓃᑦ ᑲᒪᒋᔭᖃᕐᓯᒪᓂᖏᓐᓄᑦ ᐱᔪᓐᓇᐅᑎᓕᓐᓄᑦ 
ᐃᓚᐅᔪᑦ ᐱᓪᓗᑯᑦᑕᐅᒋᐊᓕᓐᓄᑦ ᐃᑲᔪᕐᑕᐅᓂᕐᒧᑦ ᐊᓪᓚᓯᒪᔪᐃᑦ. 

2) ᐱᔪᓐᓇᐅᑎᓖᑦ ᐱᓇᓱᑦᑏᑦ ᓯᓚᑖᖓᓃᑦᑐᑦ ᑲᑎᕕᒃ ᐃᓕᓴᕐᓂᓕᕆᓂᐅᑉ: 
• ᐱᒍᓐᓇᓂᕃᓂᕐᒧᑦ ᑕᑕᕐᓴᒐᖅ ᐊᑐᐃᓐᓇᐅᑎᑦᓯᓂᕐᒧᑦ ᐅᕝᕙᓘᓐᓃᑦ 

ᐱᓯᒪᔪᕕᓂᐅᓂᕋᕈᑎᒃ ᑐᓴᕋᑦᓴᓂᑦ ᐱᖓᔪᒋᔭᐅᔪᒧᑦ ᐱᓇᓱᕝᕕᒧᑦ 
ᑲᑎᕕᒃ ᐃᓕᓴᕐᓂᓕᕆᓂᐅᑉ ᓯᓚᑖᖓI; 

• ᖃᐅᔨᓴᕐᓂᒧᑦ ᑐᓴᕐᑎᓯᐅᑏᑦ ᐊᒻᒪᓗ ᐃᓕᓐᓂᐊᓂᖏᑦᑕ 
ᐊᓪᓚᓯᒪᔭᐅᒍᑎᖏᑦ ᐱᔪᑦ ᓯᓚᑖᒍᑦ ᐱᓇᓱᖃᑎᒋᔭᐅᔪᑦ; 

• ᓀᓈᕐᑎᑐᖅ ᑐᓴᕐᑎᓯᐅᑎᒃ: ᖃᓄᐃᓘᒋᐊᕆᖁᔨᒍᑏᑦ ᐊᒻᒪᓗ ᓀᓈᑐᑦ 
ᐊᕐᕌᒍᑕᒫᕐᓯᐅᑏᑦ ᑲᒪᒋᔭᐅᒍᑎᕕᓂᕐᓅᓕᖓᔪᑦ.  

 
4.5 ᑲᒪᒋᔭᐅᒋᐊᓖᑦ 
 
 
 
 
 
 
 
 

ᐱᔪᓐᓇᐅᑎᓕᒃ ᑲᒪᒋᔭᖃᕆᐊᓕᒃ ᐅᒃᑯᐃᓯᓂᕐᒥᒃ ᐊᒻᒪᓗ ᐊᐅᓚᑦᓯᓂᕐᒥᒃ ᐃᓕᓐᓂᐊᑎᐅᑉ 
ᐱᔪᓐᓇᐅᑎᓕᒻᒧᑦ ᐊᓪᓚᓯᒪᔪᖏᓐᓂᒃ. 
ᑲᒪᒋᔭᓕᒃ ᑲᒪᒋᔭᖃᑦᓯᐊᕆᐊᓕᒃ ᓈᒻᒪᓈᑦᓯᐊᑐᓂᒃ ᑐᓴᕋᑦᓴᓂᒃ ᓅᑦᓯᓯᐊᕐᒪᖔᒻᒥᑦ 
ᐃᓂᒋᓪᓗᑯᐊᐱᒋᐊᓕᖏᓐᓄᑦ ᐃᑲᔪᕐᑕᐅᓂᕐᒧᑦ ᐊᓪᓚᓯᒪᔪᖃᐅᑎᒧᑦ. 
ᐃᓕᓐᓂᐊᕕᐅᑉ ᐊᐅᓚᑦᓯᕕᖓ ᐊᒻᒪᓗ ᐱᔪᓐᓇᐅᑎᓖᑦ ᐱᓇᓱᑦᑎᖏᑦ 
ᐃᑉᐱᒍᓱᑦᓯᐊᕆᐊᓖᑦ ᐃᓕᓐᓂᐊᑎᐅᑉ ᐱᔪᓐᓇᐅᑎᓕᓐᓄᑦ ᐊᓪᓚᓯᔪᑦ 
ᓴᓂᕐᕙᑕᐅᓯᒪᑦᓯᐊᕆᐊᓖᑦ ᐊᑦᑕᓇᖕᖏᑐᒥᒃ ᐱᐅᓕᐊᕐᑕᐅᓯᒪᓂᐊᕐᒪᑕ 
ᖃᐅᔨᔭᐅᒋᐊᖃᖕᖏᓂᖏᑦ ᑐᓴᕋᑦᓴᖁᑎᖏᑦ ᐃᓗᐊᓃᑦᑐᑦ. 

4.6 ᐱᕕᑦᓴᖃᕐᑎᑕᐅᓂᖅ 
 
 
 
 
 
 

ᐃᓕᓐᓂᐊᑎᐅᑉ ᐱᔪᓐᓇᐅᑎᓕᓐᓄᑦ ᐊᓪᓚᓯᓚᔪᐃᑦ ᑲᒪᒋᔭᐅᒍᓐᓇᕕᓖᑦ ᐱᔪᓐᓇᐅᑎᓖᑦ 
ᐱᓇᓱᑦᑎᖏᓐᓄᑦ ᑭᓯᐊᓂ ᑕᒃᑲᖓᑦᓭᓇᖅ ᑲᑎᕕᒃ ᐃᓕᓴᕐᓂᓕᕆᓂᐅᑉ ᐱᒍᑦᔨᕕᖓᓂᒃ.  
ᑭᓯᐊᓂ, ᑐᓴᕋᑦᓭᑦ ᐃᓗᐊᓃᑦᑐᑦ ᐱᔪᓐᓇᐅᑎᓖᑦ ᐊᓪᓚᓯᒪᔪᖁᑎᖏᓐᓂᒃ 
ᖃᐅᔨᒋᐊᖃᑎᒌᓐᓂᖅ ᐱᑦᔪᑎᒋᓗᒍ ᑲᒪᒋᔭᖃᕈᓐᓇᑐᑦ ᐊᒥᓱᐃᓕᖓᔪᓄᑦ 
ᐱᓇᓱᖃᑎᒌᓄᑦ. 
* ᑖᒃᑯᐊ ᐃᓕᒃᑯᑦ ᐃᓄᐃᑦ ᓲᓱᒋᔭᖃᕆᐊᓖᑦ ᖃᐅᔨᔭᐅᒋᐊᖃᖕᖏᓂᖏᓐᓂᒃ 
ᓇᒻᒥᓂᕆᔭᐅᔪᑦ ᑐᓴᕋᑦᓭᑦ ᐃᓗᓕᖏᓐᓃᑐᑦ ᑌᒣᑦᑐᒦᑦᑐᑦ ᐊᓪᓚᓯᒪᔪᒥᒃ. 
 

4.7 ᐱᕕᑦᓴᖃᕐᑎᑕᐅᓂᕐᒧᑦ 
ᑐᑦᓯᕋᐅᑎᒃ 

 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 

ᐊᑦᔨᖓ, ᓀᓈᕐᓯᒪᔪᖅ ᐅᕝᕙᓘᓐᓃᑦ ᐊᓪᓚᓯᔪᑦ ᐃᓚᖏᑦ ᐱᔪᓐᓇᐅᑎᓖᑦ 
ᐊᓪᓚᓯᒪᔪᖁᑎᓐᓂᒃ ᑲᒪᒋᔭᐅᒍᓐᓇᑐᑦ ᐃᓕᓐᓂᐊᑎᒧᑦ ᐅᑭᐅᓕᒻᒧᑦ 14-ᓂᒃ ᐅᖓᑖᓄᓪᓗ 
ᐅᕝᕙᓘᓐᓃᑦ ᐃᓄᒻᒧᑦ ᐊᖓᔪᖅᑳᕆᔭᐅᔪᒧᑦ, ᐊᐅᓪᓚᑎᑦᓯᓗᑎᑦ ᐊᓪᓚᓯᒪᔪᒥᒃ 
ᑐᑦᓯᕋᐅᑎᒥᒃ ᐱᔪᓐᓇᐅᑎᓖᑦ ᐱᓇᓱᑦᑎᖏᓐᓄᑦ ᐅᕝᕙᓘᓐᓃᑦ ᐃᓄᒻᒧᑦ ᑲᒪᒋᔭᖃᓲᒧᑦ 
ᐱᕕᑦᓴᖃᕐᑎᓯᓂᒃᑯᑦ ᑐᓴᕋᑦᓴᓂᒃ. ᐃᓘᓐᓈᒍᑦ, ᐅᓪᓗᓂᒃ 20-ᓂᒃ ᐱᔭᕕᓂᐅᑎᓗᖑ 
ᑐᑦᓯᕋᐅᑎᒃ ᑭᐅᔭᐅᒍᓐᓇᓯᕋᔭᕐᑐᖅ ᑐᑦᑎᕋᐅᑎᖓ. ᑭᓯᐊᓂ, ᑐᓴᕐᑎᓯᐅᑏᑦ ᓇᓪᓕᖏᑦ 
ᓇᓗᓀᕐᓯᒍᓐᓇᑐᑦ ᐱᖓᔪᒋᔭᐅᔪᕐᒥᑦ ᐱᓇᓱᕝᕕᒥᒃ (ᐆᑦᑑᑎᒋᓗᒋᑦ, ᐅᖄᓚᐅᑎᖓ, 
ᓯᓚᑎᖓ, ᐊᓪᓚᕕᐅᕕᖓ, ᐊᓯᖏᓪᓗ.) ᑐᓂᔭᐅᖅᑲᔭᖕᖏᑐᑦ. 
ᐱᕕᑦᓴᖃᕐᑎᑕᐅᓂᖅ ᐱᔪᓐᓇᑐᓪᓚᕇᑦ ᐊᓪᓚᓯᒪᔪᖁᑎᖏᓐᓂᒃ ᐊᐅᑳᕐᑕᐅᑐᐃᓐᓇᕆᐊᓕᒃ 
ᖃᐅᔨᔭᐅᑎᑕᐅᒍᑎᖏᑦ ᐊᓪᓚᓯᓚᔪᐃᑦ ᓇᖏᐊᕐᓇᑐᒦᑦᑎᓯᑐᐃᓐᓇᕆᐊᖃᑐᐊᕐᐸᑦ 
ᐃᓕᓐᓂᐊᑎᒥᒃ ᐅᕝᕙᓗᓐᓃᑦ ᐊᑦᑕᓇᕐᑐᒦᑦᑎᓯᑐᐃᓐᓇᕆᐊᖃᑐᐊᕐᐸᑦ 
ᖃᓄᐃᓘᕐᑕᐅᒍᓯᖏᓐᓂᒃ ᖃᐅᔨᓴᕐᓂᐅᑉ.  
ᑐᑦᓯᕋᐅᑎᓕᐅᕐᓯᒪᔪᖃᕐᑎᓗᒍ ᐱᕕᑦᓴᖃᕐᑎᑕᐅᒍᒪᓂᕐᒥᒃ, ᐱᔪᓐᓇᐅᑎᓖᑦ 
ᐊᓪᓚᓯᒪᔪᖁᑎᖏᑦ ᑲᒪᒋᔭᐅᒍᓐᓇᕕᓖᑦ ᐊᖓᔪᖅᑳᕆᔭᐅᔪᑦ 
ᐱᒍᓐᓇᕕᖃᕐᑎᓯᒍᑎᖏᓐᓂᒃ ᐱᓯᒪᖕᖏᑲᓗᐊᕈᑎᑦ ᐅᑯᓂᖓ ᐃᒣᓕᖓᔪᖃᑦᓴᓂᕐᐸᑦ: 

• ᐱᔪᓐᓇᐅᑎᓕᒻᒧᑦ ᑎᓕᔨᒍᑎᒃ ᓇᐅᑦᓯᑐᐃᓃᑦ ᐱᑦᔪᑎᒋᓗᒋᑦ. 
ᑐᑦᓯᕋᐅᑎᓕᐅᕐᓯᒪᔪᖃᕐᑎᓗᒍ ᐱᕕᑦᓴᖃᕐᑎᑕᐅᒍᒪᓂᕐᒥᒃ, ᐱᔪᓐᓇᐅᑎᓖᑦ 
ᐊᓪᓚᓯᒪᔪᖁᑎᖏᑦ ᑲᒪᒋᔭᐅᒍᓐᓇᕕᓖᑦ ᐊᖓᔪᖅᑳᕆᔭᐅᔪᑦ 
ᐱᒍᓐᓇᕕᖃᕐᑎᓯᒍᑎᖏᓐᓂᒃ ᐱᓯᒪᑐᐊᕈᑎᑦ ᐅᑯᓂᖓ ᐃᒣᓕᖓᔪᖃᑦᓴᓂᕐᐸᑦ: 

• ᐊᓯᖓᓄᑦ ᐃᓄᒻᒧᑦ ᐱᑦᔪᑕᐅᔪᒧᑦ ᐃᓕᓐᓂᐊᑎᒧᑦ (ᐆᑦᑑᑎᒋᓗᒍ, ᐃᓄᓕᕆᔨ, 
ᐱᐊᕋᕐᓂᒃ ᐃᓱᒪᓕᕆᔨ, ᐃᓱᒪᓕᕿᔨ, ᐊᓯᖏᓪᓗ.) ᐃᓚᐅᑎᓪᓗᒍ ᐊᓪᓚᓯᒪᔪᖅ 
ᐱᒍᓐᓇᓂᕃᒍᑎᒃ ᐃᓕᓐᓂᐊᑎᒥᒃ ᐱᑦᔪᑕᐅᔪᒥᒃ ᐅᑭᐅᓕᒃ 14-ᓂᒃ 
ᐅᖓᑖᓂᓪᓘᓃᑦ ᐅᕝᕙᓘᓐᓃᑦ ᐃᓄᒻᒧᑦ ᐊᖓᔪᖅᑳᕆᔭᐅᔪᒧᑦ. 
ᑭᓯᐊᓂ, ᓇᓪᓕᑐᐃᓐᓇᖏᑦ ᑐᓴᕋᑦᓭᑦ ᓇᓗᓀᕐᓯᒍᓐᓇᑐᑦ ᐃᓄᒻᒥᑦ ᐊᓯᖓᓂᒃ 
ᐃᓕᓐᓂᐊᑎᐅᑉ ᐅᕝᕙᓘᓐᓃᑦ ᐃᓄᒻᒥᒃ ᐊᖓᔪᖅᑳᕆᔭᐅᔪᒥᒃ (ᐆᑦᑑᑎᒋᓗᒍ, 
ᐅᖄᓚᐅᑎᖓ, ᓯᓚᑎᖓ, ᐊᓪᓚᕕᐅᕕᖓ, ᐊᓯᖏᓪᓗ.) 
ᑐᓂᔭᐅᖅᑲᔭᖕᖏᑐᑦ.  

ᐊᐱᕆᐅᑎᑦᓴᖃᕐᑐᖃᕐᐸᑦ ᐱᕕᑦᓴᖃᕐᑎᑕᐅᒍᒪᓂᕐᒧᑦ ᑐᑦᓯᕋᐅᑎᓂᒃ, ᖃᐅᔨᒋᐊᕐᕕᒋᓗᒍ 
ᐸᐸᑦᓯᔨᐅᑉ ᐃᑲᔪᕐᑎᖓ. 

 
4.8 ᓅᑦᓯᓂᖅ 

 
 
 
 

ᐱᔪᓐᓇᐅᑎᓖᑦ ᐊᓪᓚᓯᒪᔪᖏᑦ ᓅᑕᐅᖃᑦᑕᓂᖏᑦ ᑲᑎᕕᒃ ᐃᓕᓴᕐᓂᓕᕆᓂᐅᑉ ᐃᓗᐊᓂ  
1) ᐱᔪᓐᓇᐅᑎᓖᑦ ᐊᓪᓚᓯᒪᔪᖁᑎᖏᑦ ᓅᑕᐅᓲᖅ ᐱᔪᓐᓇᐅᑎᓕᒻᒧᑦ 

ᑕᒃᑲᓂᑦᓭᓈᕐᑐᒧᑦ ᐱᒍᑦᔨᕕᒻᒧᑦ ᐱᓇᓱᕝᕕᒥᓂᒃ ᑕᒃᑲᖓᑦᓭᓇᕐᓗ 
ᐃᓕᓐᓂᐊᑎᑦᓯᓂᕐᒥᒃ ᐱᓯᒪᓗᑎᑦ, ᐊᓪᓚᓯᒪᔪᒃᑯᑦ 
ᐱᒍᓐᓇᓂᖃᕐᑎᑕᐅᖕᖏᑲᓗᐊᕈᑎᑦ. 

2) ᐃᓕᓐᓂᐊᑎᒃ ᓅᑐᐊᕐᒪᑦ ᐳᒃᑭᓂᕐᓴᒥᑦ ᐳᕐᑐᓂᕐᓴᒧᑦ ᐃᓕᓐᓂᐊᕕᒻᒧᑦ, 
ᐱᔪᓐᓇᑐᓪᓚᕆᐅᑉ ᐊᓪᓚᓯᒪᔪᖁᑎᖏᑦ ᐳᒃᑭᓂᕐᓴᒥᑦ ᐃᓕᓐᓂᐊᕕᒻᒥᑦ ᓅᑕᐅᓲᑦ 
ᐱᔪᓐᓇᐅᑎᓕᒻᒧᑦ ᑕᒃᑲᓃᑦᓭᓈᕐᑐᒧᑦ ᐱᒍᑦᔨᕕᒻᒥᓂᒃ ᐳᕐᑐᓂᕐᓴᒥᒃ 
ᐃᓕᓐᓂᐊᕕᒻᒥᑦ, ᐊᓪᓚᓯᒪᔪᒃᑯᑦ ᐱᒍᓐᓇᓂᖃᕐᑎᑕᐅᖕᖏᑲᓗᐊᕈᑎᑦ. 

ᐱᔪᓐᓇᐅᑎᓖᑦ ᐊᓪᓚᓯᒪᔪᖏᑦ ᓅᑕᐅᖃᑦᑕᓂᖏᑦ ᑲᑎᕕᒃ ᐃᓕᓴᕐᓂᓕᕆᓂᐅᑉ 
ᓯᓚᑖᖓᓄᑦ 
ᐱᔪᓐᓇᐅᑎᓖᑦ ᐊᓪᓚᓯᒪᔪᖏᑦ ᓅᑕᐅᓲᑦ ᐱᔪᓐᓇᐅᑎᓕᒻᒧᑦ ᑕᒃᑲᓂᑦᓭᓈᕐᑐᒧᑦ 
ᐱᒍᑦᔨᕕᒻᒥᓄᑦ ᐱᓇᓱᕝᕕᖃᕐᓱᓂ ᐃᓕᓐᓂᐊᕕᒻᒥ ᐊᓯᐊᓂᒃ ᐅᕝᕙᓗᓐᓃᑦ ᐊᓯᐊᓂᒃ 
ᑎᒥᐅᔪᒥᒃ ᐊᓪᓚᑕᐅᓯᒪᔪᖅ ᐱᒍᓐᓇᓂᖃᕐᑎᓯᓂᕐᒧᑦ ᐱᔭᕕᓂᐅᑎᓪᓗᒍ ᐃᓄᒻᒥᒃ 
ᐊᖓᔪᖅᑳᕆᔭᐅᔪᒥᑦ ᐅᕝᕙᓘᓐᓃᑦ ᐃᓕᓐᓂᐊᑎᒥᒃ ᐅᑭᐅᓕᒻᒥᒃ 14-ᓂᒃ 
ᐅᖓᑖᓄᓪᓘᓃᑦ. ᐊᓪᓚᓯᒪᔪᐃᑦ ᐱᓯᒪᔪᑦ ᐱᖓᔪᒋᔭᐅᔪᒥᒃ ᐱᓇᓱᕝᕕᒥᒃ 
ᓅᑕᐅᓲᖑᖕᖏᑐᑦ. ᐊᓪᓚᓯᓚᔭᐅᔪᕕᓃᑦ ᑲᑎᕕᒃ ᐃᓕᓴᕐᓂᓕᕆᔨᒃᑯᓄᑦ ᑭᓯᐊᓂ 
ᓅᑕᐅᒍᓐᓇᕕᓖᑦ 
ᒋᐊᖃᑐᐊᕐᐸᑦ, ᐱᔪᓐᓇᐅᑎᓕᒃ ᐊᐅᓪᓚᑎᑦᓯᒐᔭᕐᑐᖅ ᐊᑦᔨᖓᓂᒃ, ᐊᓪᓚᓯᒪᔪᒥᒃ 
ᐅᕝᕙᓘᓐᓃᑦ ᓀᓈᕐᓯᒪᔪᓂᒃ ᐱᔪᓐᓇᐅᑎᓖᑦ ᐊᓪᓚᓯᒪᔪᖏᓐᓂᒃ. 
ᐊᓪᓚᓯᒪᔪᖃᕆᐊᖕᖓᐅᑎᖏᑦ ᓴᓂᕐᕙᑕᐅᒪᓚᖓᔪᑦ ᒪᓕᓪᓗᒋᑦ 
ᓇᔪᕐᑎᒋᔭᐅᒍᓐᓇᓂᖏᑦᑕ ᖃᓄᐃᓘᕐᑕᐅᒍᓯᖏᑦ. 

 
4.9 ᐅᒃᑯᐊᓯᓂᖅ 

 
 
 
 

ᐱᔪᓐᓇᐅᑎᓖᑦ ᐊᓪᓚᓯᒪᔪᖏᑦ ᐱᔪᓐᓇᐅᑎᓖᑦ ᐊᓪᓚᓯᒪᔪᖏᑦ ᐅᒃᑯᐊᑕᐅᓲᑦ, 
ᐊᐅᓚᓂᕐᒦᖏᓐᓇᓱᓂ, ᐱᔪᓐᓇᐅᑎᓕᒃ, ᖃᐅᔨᒋᐊᕐᕕᖃᕐᑐᕕᓂᐅᑎᓪᓗᒍ 
ᐃᓕᓐᓂᐊᑎᑦᓯᔩᑦ ᐊᖓᔪᖅᑳᖓᓂᒃ ᐊᒻᒪᓗ ᐊᒥᓱᐃᑎᒍᑦ ᐱᓇᓱᐊᖃᑎᒌᖑᔪᓂᒃ, 
ᒋᐊᖃᑐᐊᕈᑎᑦ, ᐊᖏᖃᑎᒌᑐᐊᕐᐸᑕ ᐃᓕᓐᓂᐊᑎᒃ ᐱᒍᑦᔭᐅᒋᐊᑐᕈᓐᓀᑐᐊᕐᐸᑦ 
ᐅᕝᕙᓘᓐᓃᑦ ᑲᑎᕕᒃ ᐃᓕᓴᕐᓂᓕᕆᓂᕐᒦᒍᓐᓀᑐᐊᕐᐸᑦ. 

 
4.10 ᓱᒃᑯᑎᕆᓂᖅ 

 
 
 

ᐊᓪᓚᓯᒪᔪᐃᑦ ᐃᓗᓕᑕᓖᑦ ᓇᒻᒥᓂᕆᔭᐅᔪᓂᒃ ᑐᓴᕋᑦᓴᓂᒃ ᐊᑐᕆᐊᓪᓚᕈᓐᓇᑐᓄᑦ 
ᐊᑐᕋᑦᓴᓕᐊᕆᔭᐅᒋᐊᖃᖕᖏᑐᑦ ᐅᕝᕙᓘᓐᓃᑦ ᓴᓂᒃᑯᕕᒻᒨᑕᐅᒋᐊᖃᖕᖏᑐᑦ. 
ᐊᓪᓚᓯᒪᔪᐃᑦ ᐃᓗᐊᓃᑦᑐᑦ ᐃᓕᓐᓂᐊᑕᐅᓯᒪᔪᕕᓂᕐᓂᒃ ᐊᓪᓚᑕᐅᓯᒪᔪᖁᑎᖏᓐᓃᑐᑦ 
ᓱᒃᑯᑎᕐᑕᐅᒋᐊᓖᑦ ᐊᓕᑦᑐᑐᕐᑕᐅᓗᑎᑦ ᓇᔪᕐᑎᒋᔭᐅᒍᓐᓇᓂᖏᑦ ᐃᓱᓕᑦᑐᕕᓂᐅᑎᓪᓗᒋᑦ. 

 
 
5. ᐱᖁᔭᕐᑎᒍᑦ ᐋᖅᑭᓱᕐᓯᒪᐅᑎᖏᑦ 
 
ᐱᖁᔭᒻᒪᕆᑦᑎᒍᑦ ᐃᓗᐊᒍᑦ ᑲᒪᒋᔭᖃᓲᖑᓂᖏᑦ ᖃᐅᔨᒪᔭᐅᒋᐊᖃᖕᖏᑐᓕᕆᓂᕐᒥᒃ ᐅᑯᓂᖓ ᓄᐃᑦᓯᓚᕿᔪᖅ 
ᒪᓕᑦᑕᐅᒋᐊᓕᓐᓂᒃ, ᐊᐅᓚᑦᓯᓂᖃᕆᐊᖃᕐᑐᓂᒃ ᓇᓪᓕᑐᐃᓐᓇᖏᓐᓂᒃ ᓄᐊᑕᐅᓯᒪᓂᖏᓐᓂᒃ ᐅᕝᕙᓘᓐᓃᑦ 
ᖃᐅᔨᑎᑦᓯᒍᑎᐅᓯᒪᔪᓂᒃ ᑐᓴᕋᑦᓴᕆᔭᐅᔪᓂᒃ ᐃᓄᒻᒧᑦ; 

• ᐃᓘᓐᓈᒍᑦ ᐱᔭᐅᔭᕆᐊᓕᒃ ᖃᐅᔨᔭᐅᑎᑦᓯᖏᓐᓂᒥᒃ; 

• ᓴᐳᑦᔨᓗᓂ ᓇᒻᒥᓂᕆᔭᐅᔪᓂᒃ ᑐᓴᕋᑦᓴᓂᒃ ᐱᒋᔭᐅᔪᓂᒃ ᐃᓄᓕᒫᑦ ᑎᒥᖁᑎᖏᓐᓄᑦ. 
 
ᖃᐅᔨᒪᔭᐅᒋᐊᖃᕐᒥᔪᖅ ᐅᕕᒃᑫᑦ ᓴᐳᑦᔭᐅᓂᖏᑦᑕ ᒪᓕᒐᖓᓂᒃ (RLRQ, c. P-34.1) ᑐᓴᕐᑎᓯᓂᕐᒥᒃ 
ᐊᑐᕆᐊᖃᓪᓚᕆᑦᑎᓯᒻᒪᑦ ᓇᓪᓕᑐᐃᓐᓇᖏᓐᓂᒃ ᐃᓄᓐᓂᒃ ᐅᑉᐱᕆᔭᖃᑦᓯᐊᑐᑦ ᐃᓕᓐᓂᐊᑎᐅᑉ 
ᖃᓄᐃᖕᖏᓯᐊᕆᐊᖃᕐᓂᖓ ᐅᕝᕙᓘᓐᓃᑦ ᐱᕙᓪᓕᐊᒋᐊᖃᕐᓂᖓ ᐊᑦᑕᓇᕐᑐᒦᑐᐊᕐᐸᑦ. ᐃᓕᓐᓂᐊᕕᒻᒥ ᐃᓚᐅᔪᐃᑦ 
ᑌᒣᒻᒪᑦ ᑎᓕᔭᐅᑐᐃᓐᓇᕆᐊᓖᑦ ᐃᑲᔪᖁᔭᐅᓗᑎᑦ ᐅᑯᓂᖓ (Direction de la protection de la jeunesse). 
ᑕᐅᕐᓯᐅᑎᖃᑎᒌᒍᑕᐅᔪᑦ ᑐᓴᕋᑦᓭᑦ ᑕᒐ ᑲᒪᒋᔭᐅᓯᒐᔭᕐᑐᑦ ᒪᓕᓪᓗᒋᑦ ᐱᖁᔭᐅᔪᑦ ᐊᑦᑐᐊᔪᑦ ᐃᓕᓐᓂᐊᑎᐅᑉ 
ᖃᐅᔨᒪᔭᐅᒋᐊᖃᖕᖏᑐᖁᑎᖏᓐᓂᒃ. 

5.1 ᐃᓘᓐᓈᒍᑦ 
ᐱᓂᐊᕐᓂᖃᕐᓂᖅ 

ᖃᐅᔨᔭᐅᑎᑦᓯᑌᓕᓂᕐᒥᒃ 
 
 
 
 
 
 
 
 

ᑖᓐᓇ ᐱᓂᐊᕐᓂᕆᔭᐅᕆᐊᓕᒃ ᐃᓕᖓᔪᖅ ᐃᓕᑕᕐᓯᓂᕐᒧᑦ, ᐅᑯᑎᒎᓇ ᑯᐯᒃ ᓵᑕᖓ 
ᐱᔪᓐᓇᐅᑎᓄᑦ ᐊᒻᒪᓗ ᐃᓱᒣᓐᓇᕿᓂᕐᓄᑦ ᐊᒻᒪᓗ ᑲᓇᑕᐅᑉ ᐱᔪᓐᓇᐅᑎᓄᑦ ᐊᒻᒪᓗ 
ᐃᓱᒣᓐᓇᕿᓂᕐᓄᑦ, ᐱᔪᓐᓇᐅᑎᖃᕐᓂᖏᓐᓄᑦ ᐃᓄᓕᒫᑦ ᐱᔪᓐᓇᐅᑎᖏᓐᓂᒃ 
ᓲᓱᒋᔭᐅᖁᓗᒋᑦ ᖃᐅᔨᒪᔭᐅᑎᒋᐊᑐᖕᖏᑐᒥᒃ ᐃᓅᓯᖃᕐᓂᖏᑦ. ᑖᓐᓇ ᐃᓕᑕᕐᓯᐅᑎᒃ 
ᑌᒣᒻᒪᑦ ᑎᓕᔨᒍᑎᖃᕐᑐᖅ ᐱᓂᐊᕐᓂᕆᔭᐅᕆᐊᓕᓐᓂᒃ 
ᖃᐅᔨᒪᔭᐅᒋᐊᖃᖕᖏᑐᖁᑎᒋᔭᐅᔪᓂᒃ, ᐱᑦᔪᑕᐅᖕᖏᑲᓗᐊᕐᐸᑦ ᐃᓄᒃ 
ᑎᓕᔭᐅᒪᒍᑎᓕᒃ ᐱᔪᓐᓇᐅᑎᓕᒃ ᖃᐅᔨᔭᐅᑎᑦᓯᒋᐊᖃᖕᖏᓂᕐᒥᒃ. ᓯᕗᓂᐊᒍᑦ 
ᐃᑉᐱᒍᓱᑦᓯᐊᓂᕐᒥᒃ ᑐᖕᖓᕕᖓ ᐊᐅᓚᑦᑕᐅᓂᖃᕆᐊᓕᒃ ᐱᓇᓱᐊᕈᑕᐅᒋᐊᓕᓐᓂᒃ 
ᐃᓘᓐᓇᖏᓐᓂᒃ ᑲᑎᕕᒃ ᐃᓕᓴᕐᓂᓕᕆᓂᐅᑉ ᐱᓇᓱᑦᑎᓕᒫᖏᓐᓂᒃ ᐊᑐᕐᑕᐅᓂᖏᓐᓂᒃ 
ᐁᑦᑑᑎᖃᑎᒌᒍᑕᐅᓂᖏᓐᓂᓗ ᓇᒻᒥᓂᕆᔭᐅᔪᑦ ᑐᓴᕋᑦᓴᖁᑎᒋᔭᐅᔪᑦ ᐃᓕᓐᓂᐊᑎᐅᑉ 
ᒥᑦᓵᓅᓕᖓᔪᑦ. 

 
5.2 ᐱᓂᐊᕐᓂᖃᕈᑎᖃᕐᓗᓂ 

ᓴᐳᒻᒥᓯᐊᕐᓂᒥᒃ 
ᓇᒻᒥᓂᕆᔭᐅᔪᓂᒃ ᑐᓴᕋᑦᓴᓂᒃ 

ᐱᒋᔭᐅᔪᕐᓂᒃ ᐃᓄᓕᒫᑦ 
ᑎᒥᖁᑎᖏᓐᓄᑦ  

 
 
 
 
 
 
 

ᑌᒫᑦᓭᓇᑐᐃᓐᓇᖅ ᓇᓪᓕᑐᐃᓐᓇᖏᑎᑐᑦ ᐃᓄᓕᒫᑦ ᑎᒥᐅᔪᖁᑎᖏᓐᓄᑦ, ᑲᑎᕕᒃ 
ᐃᓕᓴᕐᓂᓕᕆᓂᖅ ᒪᓕᒋᐊᓕᒃ ᓲᓱᒋᔭᓕᒻᒥᒃ ᒪᓕᒐᕐᒥᑦ ᐱᕕᒃᓴᖃᕐᑎᑕᐅᒍᑎᒥᒃ 
ᐊᓪᓚᓯᒪᔪᓂᒃ ᐱᒋᔭᐅᔪᓂᒃ ᐃᓄᓕᒫᑦ ᑎᒥᖁᑎᖏᓐᓄᑦ ᐊᒻᒪᓗ 
ᓴᐳᑎᔭᐅᒋᐊᖃᕐᓂᖏᓐᓄᑦ ᓇᒻᒥᓂᕆᔭᐅᔪᑦ ᑐᓴᕋᑦᓴᐅᔪᑦ ᓴᐳᑎᔭᐅᖁᓗᒋᑦ 
ᖃᐅᔨᔭᐅᒋᐊᖃᖕᖏᓂᖏᑦ ᑐᓴᕋᑦᓴᐅᔪᑦ ᓇᒻᒥᓂᕆᔭᖏᑦ ᐊᒻᒪᓗ 
ᖃᐅᔨᔭᐅᑎᑦᑌᓕᓗᒋᑦ ᐱᓯᒪᖕᖏᑐᐊᕈᑎᑦ ᐱᔪᓐᓇᓂᖃᕐᑎᑕᐅᒍᑎᒥᒃ ᐃᓄᒻᒥᒃ 
ᐱᑦᔪᑕᐅᔪᒥᒃ ᐅᕝᕙᓘᓐᓃ ᐱᕕᑦᓴᖃᕐᑎᓯᖕᖏᑐᐊᕐᐸᑦ ᐱᖁᔭᒻᒪᕆᒃ 
ᐊᖏᕐᓯᒪᓪᓚᕆᑐᐊᕐᐸᑦ ᑭᓯᐊᓂ ᖃᐅᔨᔭᐅᑎᑦᓯᒍᓐᓴᓂᕐᒧᑦ. 

ᐃᓚᒋᐊᒍᑎᒋᓗᒍ, ᐊᐅᓚᑕᐅᓂᖏᑦ ᑐᓴᕋᑦᓴᐅᔪᑦ ᐃᓗᐊᓃᑦᑐᑦ ᐃᓕᓐᓂᐊᑎᐅᑉ 
ᐊᓪᓚᓯᒪᔪᖁᑎᖏᓐᓂᒃ ᐃᓕᓐᓂᐊᕕᐅᑉ ᐱᓇᓱᑦᑎᖏᓐᓄᑦ ᑲᒪᒋᔭᐅᒋᐊᓖᑦ ᒪᓕᓪᓗᒋᑦ 
ᐅᑯᐊ ᑐᖕᖓᕕᒋᔭᐅᔪᑦ. 

 
5.3 ᑐᖕᖓᕕᒋᔭᐅᔪᑦ 

ᓲᓱᒋᔭᐅᒋᐊᓖᑦ 
 
 
 
 
 
 
 
 
 
 
 
 
 
 

 
 
 
 
 
 

a) ᐊᑐᕐᑕᐅᓗᓂ ᑭᓯᐊᓂ ᖃᐅᔨᓴᐅᑎᒃ ᐊᑐᕐᑎᑕᐅᒋᐊᓕᒃ ᓇᓪᓕᑐᐃᓐᓇᖏᓐᓄᑦ 
ᓄᐊᑕᐅᓯᒪᔪᓄᑦ ᑐᓴᕋᑦᓴᓄᑦ. ᐃᓘᓐᓇᑎᑦ ᑲᑎᕕᒃ ᐃᓕᓴᕐᓂᓕᕆᓂᐅᑉ ᐱᓇᓱᑦᑎᖏᑦ 
ᐊᑐᖃᑦᑕᕆᐊᓖᑦ ᐊᓪᓗᕆᐊᕈᑎᑦᓴᖏᓐᓂᒃ ᓄᐊᑦᓯᓂᕐᒧᑦ, 
ᐅᖃᓕᒪᖃᑎᒌᒍᑎᖃᕐᓂᒧᑦ ᐅᕝᕙᓘᓐᓃᑦ ᐊᓪᓚᓯᒪᔪᕐᒨᔭᕐᑕᐅᓗᑎᑦ ᑐᓴᕋᑦᓴᐅᔪᑦ 
ᐃᓕᓐᓂᐊᑎᒨᓕᖓᔪᑦ ᐊᒻᒪᓗ ᐊᑐᕆᐊᖃᕐᓱᑎᑦ ᓯᑎᔪᓂᒃ ᐅᖃᐅᓯᕐᓂᒃ 
ᐱᓂᐊᕐᓂᕆᔭᕐᒥᓂᓪᓗ. ᐃᑉᐱᒍᓱᑦᓯᐊᕆᐊᖃᕐᒥᔪᑦ ᐅᖓᑖᓅᕐᑌᓕᓪᓗᑎᑦ 
ᑎᓕᔭᐅᒪᒍᑎᒥᓄᑦ ᐊᑦᑐᐊᔪᓄᑦ ᐱᓇᓱᒐᕐᒥᑕ ᐱᓇᓱᐊᕆᐊᓕᒻᒥᓄᑦ. 

b) ᐊᐅᓚᓂᕆᔭᖏᑦ ᑐᓴᕋᑦᓴᐅᔪᑦ ᐊᐅᓚᓂᖃᓪᓗᐊᑎᑕᐅᑦᑌᓕᒋᐊᓖᑦ 
ᒍᓐᓇᕕᓕᒫᖓᓄᑦ ᐊᒥᓱᖕᖑᖁᓇᒋᑦ ᓄᐊᑕᐅᓯᒪᔪᑦ ᑐᓴᕋᑦᓴᐅᔪᑦ ᐅᕝᕙᓘᓐᓃᑦ 
ᐊᓪᓚᓯᒪᔪᐃᑦ ᐊᑦᑐᐊᔪᑦ ᓇᒻᒥᓂᕆᔭᐅᔪᕐᓄᑦ ᑐᓴᕋᑦᓴᓄ. 
ᑭᓇᑐᐃᓐᓇᖅ ᓱᕐᕋᑕᐅᓯᒪᔪᖅ ᑲᒪᒋᔭᐅᓯᒪᓂᖏᓐᓄᑦ ᐊᐅᓚᑕᐅᓯᒪᓂᖏᓐᓄᓗ 
ᓇᒻᒥᓂᕆᔭᐅᔪᑦ ᑐᓴᕋᑦᓭᑦ ᐃᓗᐊᓃᑦᑐᑦ ᐊᑦᔨᒌᖕᖏᑐᓂᒃ ᐃᓕᓐᓂᐊᑏᑦ 
ᐊᓪᓚᓯᒪᔭᐅᔪᖁᑎᖏᓐᓂᒃ ᒪᓕᒋᐊᓕᒃ ᐅᑯᓂᖓ ᑐᖕᖓᕕᒋᔭᐅᔪᓂᒃ. ᓱᓕᔪᒥᒃ, 
ᐊᒥᓱᖕᖑᑐᐊᕐᒪᑕ ᑐᓴᕋᑦᓭᑦ ᐊᐅᓚᓂᖃᕐᑐᑦ, ᖃᐅᔨᒋᐊᑐᖕᖏᑕᒥᓂᒃ ᑐᓴᕋᑦᓴᓂᒃ 
ᐅᖃᓕᒪᖃᑎᒌᑐᐃᓐᓇᕆᐊᖃᕐᒥᒪᑕ ᒋᐊᑐᕋᑎᑦ. ᖃᓄᐃᓘᕈᓯᕆᔭᐅᔪᑦ 
ᐋᖅᑭᓱᕐᑕᐅᓯᒪᔪᑦ ᑕᒃᑲᓂ ᒪᓕᒐᕐᒥᑦ ᑌᒣᑦᑐᑦ ᓄᐃᖁᓇᒋᑦ.. 
ᐆᑦᑑᑎᒋᓗᒍ, ᐃᓚᖓᑦ ᐱᑦᔪᒋᔭᐅᔪᖅ ᓄᐃᑕᐅᓯᒪᓂᖏᓐᓄᑦ ᐱᖓᓱᐃᑦ 
ᐊᑦᔨᒌᖕᖏᑐᑦ ᐊᓪᓚᓯᒪᔪᓕᕆᐅᑏᑦ ᐅᖑᒪᑦᓯᒐᓱᐊᕐᓂᒧᑦ ᓈᒻᒪᓈᖕᖏᑐᒥᒃ 
ᐊᐅᓚᑕᐅᑦᑌᓕᑎᑦᓯᓂᕐᒥᒃ ᐃᓕᓐᓂᐊᑏᑦ ᑐᓴᕋᑦᓴᖏᓐᓂᒃ. 

c) ᐱᕕᑦᓴᖃᕐᑎᑕᐅᓂᖅ ᑐᓂᔭᐅᓂᖃᕈᓐᓇᑐᖅ ᐃᓄᓐᓄᑦ ᐱᓇᓱᒐᖏᑦ 
ᖃᐅᔨᒋᐊᕐᓂᖃᕆᐊᖃᕐᐸᑕ ᑭᓯᐊᓂ. 
ᑖᑦᓱᒪᐅᑉ ᑐᖕᖓᕕᖓ ᑐᖕᖓᕕᒋᔭᐅᔪᖅ ᖃᓄᐃᓘᕈᓯᖏᓐᓄᑦ ᐊᒻᒪᓗ 
ᐱᓇᓱᒍᓯᖏᓐᓄᑦ ᐱᑦᓱᑎᑦ ᓴᐳᑦᔭᐅᓂᖏᓐᓄᑦ ᓇᒻᒥᓂᕆᔭᐅᔪᑦ ᑐᓴᕋᑦᓴᐅᒧᑦ. 
ᑕᑯᓐᓇᓱᒋᑦ ᑭᖕᖒᒪᓇᕐᓂᖓ ᖃᐅᔨᒪᖃᑦᑕᐅᑎᐅᒋᐊᖃᕐᓂᖏᑦ ᑐᓴᕋᑦᓭᑦ 
ᓈᒻᒪᓈᕐᑐᓂᒃ ᑲᒪᒋᔭᐅᖁᑎᖃᖁᓗᒍ ᑭᖕᖒᒪᒋᔭᖏᓐᓂᒃ ᐃᓕᓐᓂᐊᑎᒃ, 
ᐊᑑᑎᔭᐅᔭᕆᐊᓕᒃ ᐃᕐᐸᑎᓪᓗᐊᑕᐅᖁᓇᒋᑦ ᑐᓴᕋᑦᓭᑦ ᐃᓄᓐᓄᑦ ᑭᓯᐊᓂ 
ᐃᓚᐅᖃᑕᐅᔪᒧᑦ ᐃᓕᓐᓂᐊᑎᒧᑦ, ᐃᑉᐱᒋᑦᓱᒋᑦ ᖃᓄᐃᑦᑑᓂᖏᑦ ᐱᓇᓱᒐᕆᔭᖏᑦ.

5.4 ᑐᖕᖓᕕᖓ 
ᐊᑭᖃᖕᖏᑐᖅ 

ᐊᒻᒪᓗ ᑐᓴᐅᒪᑎᑕᐅᓂᒃᑯᑦ 
ᐱᒍᓐᓇᓯᑎᑕᐅᒪᓂᖅ 

 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
                                                        
2 ᑖᓐᓇ ᐱᒻᒪᕆᐅᓗᐊᖕᖑᐊᑐᖅ ᐃᓕᓐᓂᐊᑎᓄᑦ ᐅᕕᒃᑫᑦ ᐃᓪᓗᖁᑎᖏᓐᓃᓲᓄᑦ. ᐊᒥᓲᖕᖏᑐᓂᒃ ᐱᕕᑦᓴᖃᕐᑎᑕᐅᑦᓱᑎᑦ, 
ᐊᖓᔪᖅᑳᕆᔭᐅᔪᑦ ᑲᔪᓯᔪᒥᒃ ᐊᖓᔪᖅᑳᕆᔭᐅᔪᑦ ᐊᑖᑕᖓ ᐊᓈᓇᖓᓗ ᐊᒻᒪᓗ ᐱᓇᓱᑦᑎᖏᓐᓅᖏᑦᑐᖅ ᑎᒍᐊᓯᒪᔪᓄᑦ ᐅᕝᕙᓘᓐᓃᑦ 
ᐃᕕᕐᑎᕖᑦ ᐱᓇᓱᕝᕕᖏᑦ.  

ᐊᑑᑎᓚᐅᕋᑎᑦ ᓄᐊᑦᓯᓂᕐᒥᒃ ᐅᕝᕙᓘᓐᓃᑦ ᓅᑦᓯᓂᕐᒥᒃ ᑐᓴᕋᑦᓴᓂᒃ, ᐅᕝᕙᓘᓐᓃᑦ 
ᑲᒪᒋᔭᐅᔭᕆᐊᓕᓐᓂᒃ ᐱᓇᓱᒐᖏᑦ ᐱᓪᓗᒋᑦ ᑲᑎᕕᒃ ᐃᓕᓴᕐᓂᓕᕆᓂᕐᒥᒃ, 
ᐱᓇᓱᑦᑎᓕᒫᖏᑦ ᓯᕗᓪᓕᐹᒥ ᐃᑉᐱᒍᓱᑦᓯᐊᕆᐊᓕᒃ ᐱᒍᓐᓇᓯᑎᑦᓯᐅᑎᒃ ᐱᓯᒪᔪᖅ 
ᐃᓄᒻᒥᒃ ᐱᖁᔭᕐᑎᒍᑦ ᐱᒍᓐᓇᓂᖃᕐᑎᑕᐅᔪᒥᒃ ᐱᒍᓐᓇᓯᑎᑦᓯᒍᓐᓇᕕᖃᕐᑎᓗᒍ 
ᐱᓯᒪᑦᓯᐊᕆᐊᓕᖓ. 
ᐋᖅᑭᓱᕐᑕᐅᓯᒪᒋᐊᖃᕐᖁᖅ, ᓄᐊᑦᓯᔪᖃᓚᐅᖕᖏᓂᖓᓂᒃ ᑐᓴᕋᑦᓴᓂᒃ, 
ᐅᑉᐱᕆᔭᐅᓂᖃᑦᓯᐊᓗᓂ ᐃᓄᒻᒧᑦ ᐱᑦᔪᑕᐅᔪᒧᑦ ᐅᕝᕙᓘᓐᓃᑦ ᐃᓄᒻᒧᑦ 
ᐊᖓᔪᖅᑳᕆᔭᐅᔪᒧᑦ, ᐱᑦᔪᑕᐅᑎᓗᒍ ᐱᒍᓐᓇᓯᓂᖅ ᐃᓱᒣᓐᓇᕿᓗᓂ ᐊᒻᒪᓗ 
ᑐᓴᐅᒪᑎᑕᐅᓂᒃᑯᑦ ᐱᒍᓐᓇᑎᑕᐅᓂᒃᑯᑦ ᑐᑭᓯᓇᕐᑎᑕᐅᒌᕐᑐᕕᓂᐅᑎᓪᓗᒋᑦ ᐱᑦᔪᑎᖏᑦ 
ᓱᒧᑦ ᑖᒃᑯᐊ ᑐᓴᕋᑦᓭᑦ ᓄᐊᑕᐅᓚᖓᒻᒪᖔᑕ. ᐱᕕᑦᓴᖃᓪᓚᕆᒋᐊᖃᕐᖁᑦ, 
ᐃᓕᓐᓂᐊᑎᒥᒃ ᐅᕝᕙᓗᓐᓃᑦ ᐃᓕᓐᓂᐊᑎᐅᑉ ᐊᖓᔪᖅᑳᖏᓐᓂᒃ, ᑐᑭᓯᑎᓗᒋᑦ 
ᐱᒻᒪᕆᐅᓂᖓᓂᒃ ᓄᐊᑕᐅᒋᐊᖃᕐᓂᖏᓐᓄᑦ ᑖᒃᑯᐊ ᑐᓴᕋᑦᓭᑦ ᐊᒻᒪᓗ 
ᐱᑦᔪᑎᒋᓚᖓᔭᖏᓐᓂᒃ ᑐᓴᕋᑦᓭᑦ ᑲᒪᒋᔭᐅᒍᑎᑦᓭᓗ. ᑐᑭᓯᒪᑎᑦᓯᐊᓗᒋᑦ 
ᐃᓘᓐᓇᓯᐊᖏᓐᓂᒃ ᑲᒪᒋᔭᐅᒍᑎᐅᔪᓂᒃ. 
 
ᐱᒍᓐᓇᑎᑦᓯᓂᖅ ᐊᑭᖃᕆᐊᖃᖕᖏᑐᖅ, ᖃᐅᔨᒪᑎᑕᐅᓂᖅ ᐊᒻᒪᓗ ᑐᓂᔭᐅᓂᓕᒃ 
ᐱᑦᔪᑎᖃᓗᐊᖕᖑᐊᑐᒧᑦ. ᐱᖁᔭᐅᓂᖃᓗᐊᕐᒥᔪᖅ ᐱᒍᓐᓇᓯᑎᑦᓯᓂᖅ 
ᐱᔭᐅᓯᒪᒐᔭᕐᑎᓗᒍ ᐊᓪᓚᓯᒪᔫᑎᓗᒍ. 

a) ᐊᖓᔪᖅᑳᕆᔭᐅᔪᓄᑦ ᐱᒍᓐᓇᑎᑦᓯᐅᑎᒃ. 

ᐊᑖᑕᒋᔭᐅᔪᖅ ᐊᓈᓇᒋᔭᐅᔪᕐᓗ ᐱᒍᓐᓇᐅᑎᖃᖅᑰᖅ ᐊᖓᔪᖅᑳᕆᔭᐅᓂᕐᒥᒃ 
ᐊᑕᐅᑦᓯᑯᑦ ᐊᒻᒪᓗ ᓇᓪᓕᖁᐊᕇᓐᓂᑯᑦ, ᑲᑎᑎᑕᐅᒪᒍᑎᒃ ᖏᒃᑯᑎᓪᓘᓃᑦ. 

ᑌᒣᒻᒪᑦ, ᐊᑖᑕᖓ ᐅᕝᕙᓘᓐᓃᑦ ᐊᓈᓇᖓ ᐃᓄᑑᑉᐸᓃᒃ ᓇᓪᓕᒋᒃ 
ᖃᓄᐃᓘᕈᑕᐅᔪᑦ ᐊᖓᔪᖅᑲᐅᕕᒋᔭᐅᓂᕐᒥᓄᑦ ᐱᐊᕋᕐᒧᑦ, ᐊᖓᔪᖅᑳᖓ, 
ᐱᖓᔪᖏᑦ ᐃᓄᐃᑦ ᐅᑉᐱᕆᔭᐅᑦᓯᐊᓂᒃᑯᑦ, ᐱᒍᓐᓇᓂᖃᕐᑎᑕᐅᔪᖅ ᐅᐃᖓ 
ᐱᓪᓗᒍ.  
 
ᓇᔪᕐᑎᒋᔭᐅᓚᖓᓂᖓ ᑐᑭᑖᕈᑕᐅᑉᐸᑦ, ᐃᓕᓐᓂᐊᑎᑦᓯᓂᖅ ᑲᔪᓯᔪᒥᒃ 
ᐱᓂᐊᕐᓂᖃᕈᑕᐅᔪᖅᖅ ᐊᑖᑕᒋᔭᐅᔪᕐᒧᑦ ᐊᓈᓇᒋᔭᐅᔪᕐᒧᓗ, ᐃᖅᑲᑐᐃᕖᑦ, 
ᐱᑦᔪᑎᖏᑦ ᐱᐅᖕᖏᑲᓗᐊᕐᐸᑕ, ᑐᑭᑖᕆᖔᖕᖏᐸᑦ2. ᐃᖅᑲᑐᐃᕕᒃ 
ᑭᓯᐊᓂ ᐊᕐᓵᓂᕈᓐᓇᒪᑦ ᐊᖓᔪᖅᑳᕆᔭᐅᔪᕐᒥᑦ ᐊᖓᔪᖅᑳᕆᔭᐅᓂᖓᓂᒃ. 

ᐊᖓᔪᖅᑳᕆᔭᐅᔪᖅ ᐃᓄᑑᑦᓱᓂ ᑖᑦᓱᒥᖓ ᒪᓕᒐᕐᒥᑦ ᒪᓕᑦᑐᖅ 
ᐊᖓᔪᖅᑳᖑᓂᕐᒥᓂᒃ ᑌᒥᒻᒪᑦ ᖃᐅᔨᑎᑦᓯᒋᐊᓕᒃ ᐊᖓᔪᖅᑳᖑᖃᑎᒥᓂᒃ 
ᐱᒍᓐᓇᐅᑎᖓᑎᒍᑦ ᑲᔪᓯᐅᑦᔨᖁᓗᒍ ᖃᓄᐃᓘᕈᓯᕐᓂᒃ, ᑲᒪᒋᔭᐅᒍᑎᓂᒃ 
ᐅᕝᕙᓘᓐᓃᑦ ᖃᐅᔨᓴᕐᑕᐅᒍᑎᕕᓂᖏᓐᓂᒃ ᐃᓕᓐᓂᐊᑎᐅᑉ. 
ᐊᖓᔪᖅᑳᕆᔭᐅᔫᒃ ᐊᕕᐅᑎᓯᒪᑦᓴᐸᑏᑦ ᐊᒻᒪᓗ ᓇᔪᕐᑎᖃᑎᒌᑦᓱᑎᒃ 
ᐅᕝᕙᓘᓐᓃᑦ ᓇᓪᓕᑐᐃᓐᓇᖓ ᐊᖓᔪᖅᑳᕆᔭᐅᔪᖅ ᐁᓯᒪᖕᖏᐸᑦ 
ᐱᒍᓐᓇᓯᑎᑦᓯᐅᑎᒃ ᓭᓂᕐᑕᕕᓂᐅᑎᓗᒍ, ᐱᐅᓯᕐᓲᑎᐅᖕᖏᑐᒃᑯᑦ 
ᑲᒪᒋᔭᐅᒍᓐᓇᑐᖅ ᑲᒪᒋᔭᐅᒋᐊᓖᑦ ᐊᐅᓚᑕᐅᕈᓐᓇᓯᖁᓗᒋᑦ 
ᐱᒍᓐᓇᓯᑎᑦᓯᓂᐅᒋᐊᓖᑦ ᐱᔭᐅᓂᕆᒋᐊᓕᖏᑦ. ᑌᒣᒻᒪᑦ, ᐱᔪᓐᓇᐅᑎᓕᒃ, 
ᐱᖓᔪᒋᔭᐅᔪᖅ ᐅᑉᐱᕆᔭᐅᓂᖃᑦᓯᐊᓂᒃᑯᑦ, ᐱᔪᕕᓂᐅᑦᓱᓂ 
ᓇᓪᓕᑐᐃᓐᓇᖏᓐᓂᒃ ᐊᖓᔪᖅᑳᕆᔭᐅᔪᓂᒃ ᑲᒪᓚᖓᓗᓂ ᐱᐊᕋᖓᓂᒃ, 
ᓱᓪᓕᑕᐅᒍᓐᓇᑐᖅ ᐊᖏᖃᑎᖃᕐᑐᕕᓂᐅᓂᕋᕐᑕᐅᓗᓂ ᐁᑉᐸᖓᓂᒃ 
ᐊᖓᔪᖅᑳᕆᔭᐅᔪᒥᒃ. ᑌᒣᒋᐊᖃᕐᒪᑦ, ᕈᓐᓇᕕᓕᒫᖓᓄᑦ, ᐱᒍᓐᓇᑎᑕᐅᓂᖅ 
ᐱᓯᒪᒋᐊᓕᒃ ᑕᒪᒋᓐᓂᒃ ᐊᖓᔪᖅᑖᕆᔭᐅᔫᓐᓂᒃ (ᐅᖃᐅᓯᒃᑯᑦ 
ᐊᖏᖃᑎᒌᑦᑐᕕᓂᐅᑉᐸᑕ, ᐱᒻᒪᕆᐅᔪᖅ ᐊᓪᓚᑕᐅᓯᒪᓂᕆᒋᐊᓕᖓ 
ᐱᔪᓐᓇᐅᑎᓕᐅᑉ ᐊᓪᓚᓯᒪᔪᖁᑎᖏᓐᓂᒃ).  

b) ᐱᒍᓐᓇᑎᑦᓯᓂᖓ 14-ᓂᒃ ᐅᑭᐅᓕᐅᑉ ᐅᖓᑖᓄᓪᓘᓃᑦ. 
ᐱᒍᓐᓇᑎᑦᓯᒍᑎᒃ ᑲᒪᒋᔭᐅᓂᑦᓴᖓᓄᑦ ᐅᕝᕙᓘᓐᓃᑦ ᓅᑕᐅᓂᑦᓴᖏᓐᓄᑦ 
ᑐᓴᕋᑦᓭᑦ ᐱᑦᔪᑎᓖᑦ ᐅᑭᐅᑭᑦᑐᒥᒃ ᐃᓕᓐᓂᐊᑎᒥᒃ ᑐᓂᔭᐅᓲᖅ 
ᐊᖓᔪᖅᑳᕆᔭᐅᔪᒧᑦ ᐅᕝᕙᓘᓐᓃᑦ ᐃᓕᓐᓂᑎᑦᓯᔨᒋᔭᖓᓄᑦ. ᐅᑭᐅᑭᑦᑐᖅ 
ᐃᓕᓐᓂᐊᑎᒃ ᐅᑭᐅᓕᒃ 14-ᓂᒃ ᐅᖓᑖᓄᓪᓘᓃᑦ, ᑭᓯᐊᓂ, ᐃᓄᑑᒐᓗᐊᕈᓂ 
ᐱᒍᓐᓇᓯᑎᑦᓯᒍᓐᓇᕕᓕᒃ. 

c) ᐊᒧᓯᓂᖅ ᐱᒍᓐᓇᑎᑕᐅᒍᑎᒥᒃ. 

ᐊᖏᕈᑎᕕᓂᖓ ᐃᓕᓐᓂᐊᑎᐅᑉ ᐅᑭᐅᓕᒃ 14-ᓂᒃ ᐅᖓᑖᓄᓪᓘᓃᑦ 
ᐅᕝᕙᓘᓐᓃᑦ ᐊᖓᔪᖅᑳᕆᔭᐅᔪᒧᑦ ᐊᒧᔭᐅᒍᓐᓇᑐᖅ ᖃᖓᑐᐃᓐᓇᑯᑦ. 
ᐃᓕᓐᓂᐊᑏᑦ ᑕᒐ ᐊᒧᓯᒐᓱᐊᕈᓐᓇᕕᓖᑦ ᐱᒍᓐᓇᓯᑎᑦᓯᓂᕕᓂᕐᒥᓂᒃ, 
ᐊᓪᓚᓯᒪᔫᒍᓐᓇᐸᑕ, ᐃᓕᓐᓂᐊᕕᐅᑉ ᐊᐅᓚᑦᓯᓂᓕᕆᕕᖓᓄᑦ ᐅᕝᕙᓘᓐᓃᑦ 
ᐱᔪᓐᓇᑎᓕᒻᒧᑦ ᑲᒪᒋᔭᓕᒻᒧᑦᓗ. ᐃᓘᓐᓇᖏᑦ ᐱᓪᓗᒋᑦ, 
ᖃᐅᔨᑎᑦᓯᐅᑎᖃᓲᖅ ᐊᓪᓚᓯᒪᔪᕐᒥᒃ. 

d) ᐊᐅᑳᕐᓂᖏᑦ ᐱᒍᓐᓇᓯᑎᑦᓯᓂᕐᒥᒃ ᐊᖓᔪᖅᑳᕆᔭᐅᔪᓄᑦ ᐅᕝᕙᓘᓐᓃᑦ 
ᐃᓕᓐᓂᐊᑎᓄᑦ ᐅᑭᐅᓕᓐᓄᑦ 14-ᓂᒃ ᐅᖓᑖᓄᓪᓗ. 
ᐃᒣᑐᐃᓐᓇᕆᐊᖃᕐᒥᒪᑦ, ᐊᔪᐃᓐᓇᑕᐅᒐᓗᐊᕋᒥᑦ ᓇᓗᓀᕐᑕᐅᓯᐊᕋᓱᐊᕐᓂᖏᑦ 
ᖃᓄᐃᑦᑑᓂᖓᓂᒃ ᐊᒻᒪᓗ ᖃᓄᐃᓪᓗᐊᓂᕆᔭᖓᓂᒃ ᐱᔪᓐᓇᑐᓪᓚᕇᑦ 
ᑲᒪᒋᔭᖃᕋᓱᐊᕐᓂᖏᑦ, ᐊᖓᔪᖅᑳᕆᔭᐅᔪᑦ ᐃᓕᓐᓂᐊᑎᓘᓐᓃᑦ 
ᐊᖏᕈᖃᖕᖏᑑᒍᓐᓇᑑᒃ, ᑌᒣᓕᖓᔪᖃᓕᕐᒪᑦ, ᑲᔪᓯᐅᑦᔨᒋᐊᖃᖅᑯᒍᑦ 
ᓲᓱᒋᔭᖃᕐᓂᒥᒃ ᑐᑭᑖᕐᓯᒪᔭᖏᓐᓂᒃ. ᐱᔪᓐᓇᐅᑎᓕᒃ ᑲᔪᓯᐅᑦᔨᖃᔭᖕᖏᒪᑦ 
ᖃᐅᔨᓴᕐᓂᒥᒃ ᐊᓪᓚᓯᒪᔪᒥᒃ ᐱᒍᓐᓇᐅᑎᑖᕐᑎᑕᐅᓯᒪᖕᖏᑐᐊᕈᓂ 
ᐃᓕᓐᓂᐊᑎᒧᑦ ᐅᑭᐅᓕᒻᒧᑦ 14-ᓂᒃ ᐅᖓᑖᓄᓪᓗ ᐅᕝᕙᓘᓐᓃᑦ 
ᐊᖓᔪᖅᑳᕆᔭᐅᔪᒧᑦ. ᖃᓄᐃᓪᓗᐊᓂᕆᔭᖓ ᐅᐃᒪᓇᕐᓂᖓᑕ ᐊᒻᒪᓗ 
ᑲᔪᓯᐅᑦᔭᐅᒋᐊᖃᕐᓂᖓᑕ ᑲᒪᒋᔭᐅᔭᕆᐊᓕᐅᑉ ᖃᐅᔨᓴᕐᑕᐅᒋᐊᓕᒃ ᐊᒻᒪᓗ 
ᖁᔭᓈᕐᑕᐅᒍᓐᓇᓗᓂ, ᓚᐅᕐᑐᑫᓐᓇᓗᓂᓘᓐᓃᑦ, ᒋᐊᖃᓪᓗᑐᐊᓗᖕᖏᑐᐊᕐᐸᑦ. 
ᐁᑉᐹᒍᑦ, ᖃᓄᐃᓕᖓᓂᕆᔭᐅᔪᖅ ᐱᒻᒪᕆᐅᔮᑐᐊᕐᐸᑦ, ᐆᑦᑑᑎᒋᓗᒍ 
ᐅᓗᕆᐊᓇᕐᓯᑐᐃᓐᓇᕆᐊᓕᒃ ᐱᕙᓪᓕᐊᒐᓱᐊᕐᓂᖓ ᐅᕝᕙᓗᓐᓃᑦ 
ᐊᑦᑕᓇᕐᑐᒦᒋᐊᖃᖕᖏᓂᖓ ᐃᓕᓐᓂᐊᑎᐅᑉ, ᑕᒪᓐᓇ ᑲᒪᒋᔭᐅᒍᑎᖓ  

ᑐᓴᕐᑎᓯᐅᑎᐅᑐᐃᓐᓇᕆᐊᓕᒃ ᐅᕕᒃᑫᑦ ᓴᐳᑦᔨᔨᖏᑦᑕ ᑲᒪᔨᒻᒪᕆᖓᓄᑦ 
ᓇᐅᑦᓯᑐᕐᑕᐅᒐᔭᕐᑎᓗᒍ ᐊᒻᒪᓗ ᐱᑎᑕᐅᑐᐃᓐᓇᕆᐊᖃᕐᓂᖅ ᑎᓕᔭᐅᒍᑎᒥᒃ 
ᑲᔪᓯᐅᑦᔨᓂᕃᒍᓐᓇᑐᒥᒃ ᐸᕐᓇᑕᐅᓯᒪᔪᒥᒃ ᑲᒪᒋᔭᐅᒍᑎᑦᓴᓕᐊᕕᓂᕐᒥᒃ. 
ᐱᒍᓐᓇᓂᕃᒍᑎᒃ ᐱᔪᓐᓇᐅᑎᓖᑦ ᐱᒍᑦᔨᕕᖓᓄᑦ. 

ᓲᓱᒋᓗᒍ ᐱᒍᓐᓇᓯᑎᑦᓯᓂᖅ ᐱᔪᓐᓇᐅᑎᓖᑦ ᐱᒍᑦᔨᕕᖏᓐᓂᒃ, ᐱᔪᓐᓇᑎᓕᒃ 
ᐃᑉᐱᒋᔭᖃᕆᐊᓕᒃ ᐃᓄᒃ ᐱᒍᓐᓇᓯᑎᑕᐅᓯᒪᔪᖅ ᐱᖁᔭᓄᑦ ᑐᓂᓯᒍᓐᓇᓂᕐᒥᒃ 
ᐱᒍᓐᓇᓯᑎᑦᓯᓂᕐᒥᒃ ᐃᓘᓐᓇᖓᒍᑦ ᑐᑭᓯᒪᑦᓯᐊᕆᐊᓕᒃ ᐅᑯᓂᖓ 
ᐃᓚᒋᔭᖏᓐᓂᒃ: 

• ᖃᓄᐃᑦᑐᓕᕆᔨᐅᓂᖓ ᖃᓄᐃᓪᓗᐊᑎᒋᔪᒥᓪᓗ ᑲᒪᓂᕆᔭᖓ 
ᐱᓇᓱᒐᕐᒥᓅᓕᖓᔪᓂᒃ;  

• ᑐᕌᒐᖅ ᑐᕌᒐᕆᔭᐅᓚᖓᔪᖅ ᐊᒻᒪᓗ ᖃᓄᕐᓗ 
ᐱᔭᐅᒍᓐᓇᓯᒐᔭᕐᓂᖓ;  

• ᖃᓄᐃᑦᑐᒥᒃ ᐱᔪᓐᓇᐅᑎᓖᑦ ᐱᒍᑦᔨᕕᖓᓄᑦ ᑐᓂᓯᒍᓐᓇᒪᖔᑦ, 
ᐊᒻᒪᓗ ᐱᕚᓪᓕᖁᑎᑦᓴᓂᒃ ᐊᒻᒪᓗ ᐊᓯᐊᒍᑦ 
ᐱᕕᑦᓴᖃᕐᕕᐅᒍᑎᐅᒻᒥᔪᑦ; 

• ᐱᕕᑦᓴᑭᓐᓂᖏᑦ ᐊᒻᒪᓗ ᐃᓱᐃᓗᑕᖏᑦ ᖃᓄᐃᑦᑑᓂᖓᓂᒃ 
ᓄᐃᑕᑎᑦᓯᔪᑦ ᐱᔪᓐᓇᐅᑎᓖᑦ ᐱᒍᑦᔨᕕᖓᑕ ᐃᓗᐊᒍ;  

• ᖃᓄᖅ ᐊᑐᕐᑕᐅᓲᖑᓂᖏᑦ ᑐᓴᕋᑦᓭᑦ ᓄᐊᑕᕕᓃᑦ;  
• ᓱᓚᕿᒍᑎᐅᒍᓐᓇᐅᑎᖏᑦ ᐊᖏᕐᓂᒧᑦ ᐊᐅᑳᕐᓂᒧᓪᓘᓃᑦ 

ᐱᔪᓐᓇᐅᑎᓕᓐᓄᑦ ᐱᒍᑦᔭᐅᓂᕐᒥᒃ;  
• ᓱᓚᕿᒍᑎᐅᒍᓐᓇᑐᑦ ᖃᐅᔨᒪᖃᑎᖃᕐᓂᒥᒃ ᑐᓴᕋᑦᓴᓂᒃ 

ᐱᖓᔪᖏᓐᓂᒃ ᐱᓇᓱᕝᕕᓂᒃ, ᒋᐊᖃᑐᐊᕐᐸᑦ.  
ᐱᔪᓐᓇᐅᑎᓖᑦ ᐱᒍᑦᔨᕕᖏᓐᓄᑦ ᐱᑦᔪᔭᐅᓂᕐᒥᓂᒃ, ᐱᔪᓐᓇᐅᑎᓕᒃ 
ᐃᑉᐱᒋᔭᖃᕆᐊᓕᒃ ᐱᒍᓐᓇᑎᑦᓯᐅᑎᒃ ᐊᑭᖃᖕᖏᑑᒋᐊᖓᓂᒃ ᐊᒻᒪᓗ 
ᑐᓴᐅᒪᑎᑕᐅᖏᓐᓇᓗᓂᓗ. 

 
 

6. ᓲᓱᒋᔭᖃᕐᓂᖅ ᖃᐅᔨᒪᔭᐅᒋᐊᖃᖕᖏᓂᖏᓐᓂᒃ ᐊᒻᒪᓗ ᑕᐅᕐᓯᐅᑎᖃᑎᒌᓐᓂᖏᑦ ᑐᓴᕋᑦᓴᓂᒃ 
ᐱᓇᓱᖃᑎᒌᓄᑦ-ᐊᒥᓱᓄᑦ ᐱᓇᓱᖃᑎᒌᑦᑐᓄᑦ  

 
ᐱᒻᒪᕆᐅᕗᖅ ᖃᐅᔨᒪᐅᔭᐅᒋᐊᖃᖕᖏᑐᓂᒃ ᑲᒪᑦᓯᐊᖏᓐᓇᓂᖅ ᑐᓴᕋᑦᓴᖁᑎᒋᔭᐅᔪᓂᒃ ᐊᑦᔨᒌᖕᖏᑐᒥᒃ ᐃᓕᓐᓂᐊᑏᑦ 
ᐊᓪᓚᓯᒪᔪᖁᑎᖏᓐᓃᑐᓂᒃ. ᑭᓯᐊᓂ, ᐃᑉᐱᒋᓗᒋᑦ ᐊᑦᓱᕉᑎᒋᔭᖏᑦ ᐃᓕᓐᓂᐊᑎᐅᑉ, ᐃᓚᐅᑎᑦᓯᓗᓂ 
ᑭᓯᐊᓂᐅᓯᓲᖑᒻᒥᔪᖅ ᐊᓯᖏᓐᓂᒃ ᐃᓚᐅᔫᔪᓂᒃ. ᐃᓕᓐᓂᐊᓂᓕᕆᓂᐅᑉ ᐊᐅᓚᑦᓯᓂᓕᕆᕕᖓ 
ᐃᓚᐅᑎᑦᓯᑐᐃᓐᓇᕆᐊᖃᕐᒥᔪᖅ ᐊᑕᐅᓯᕐᒥᒃ ᐅᕝᕙᓘᓃᑦ ᐅᖓᑖᓅᕐᑐᓂᒃ ᐃᓚᐅᔪᓂᒃ ᐱᒍᑦᔭᐅᒋᐊᓪᓚᕕᒻᒥ 
ᐃᓕᓐᓂᐊᓂᓕᕆᓂᕐᒧᑦ ᐱᒍᑦᔨᕕᒃ ᑐᓂᓯᓂᖃᕐᓗᑎᑦ ᐃᓕᓐᓂᐊᑎᒥᒃ, ᐊᖓᔪᖅᑳᖏᓐᓂᒃ ᐊᒻᒪᓗ ᐃᓘᓐᓇᖏᓐᓂᒃ 
ᐱᓇᓱᑦᑎᓂᒃ ᐱᓇᓱᐊᕈᑎᓕᓐᓂᒃ ᖃᐅᔨᒪᔭᒥᓂᒃ ᐱᓇᓱᒐᖏᑦ ᐱᓇᓱᐊᓲᖏᑦ ᐱᓪᓗᒋᑦ, ᐋᖅᑭᒋᐊᕈᑎᑦᓴᓯᐅᕐᓂᒧᑦ ᐊᒻᒪᓗ 
ᑲᒪᒋᔭᐅᔪᑦᓴᓕᕆᓂᕐᒧᑦ ᐋᖅᑭᓱᕐᓯᒪᔪᓂᒃ ᖃᓄᐃᓕᖓᐅᓯᕆᔭᖏᓐᓄᑦ.  
ᑲᑎᕕᒃ ᐃᓕᓴᕐᓂᓕᕆᓂᐅᑉ ᐱᓇᓱᑦᑎᖏᑦ ᑌᒪᖕᖓᑦ ᐱᓇᓱᖃᑎᖃᓲᑦ ᐃᓚᐅᔫᔪᓂᒃ ᐱᓯᒪᔪᓂᒃ ᐃᓗᓯᓕᕆᓂᕐᒥᒃ 
ᐃᓄᓕᕆᓂᐅᓪᓗ ᐱᒍᑦᔨᕕᖏᑦᑕ ᐱᑐᑦᓯᒪᖃᑎᒌᖏᓐᓂᒃ, ᐅᕕᒃᑫᑦ ᐃᓪᓗᖁᑎᖏᓐᓂᒃ ᐊᒻᒪᓗ ᐊᓯᖏᓐᓂᒃ ᓄᓇᓕᒻᒥᒃ 
ᐱᓇᓱᖃᑎᒋᔭᐅᔪᓂᒃ. ᑕᒪᓐᓇ ᑕᑯᓐᓇᓱᒍ ᓱᓕᔪᒥᒃ ᐊᒥᓱᐃᑦ-ᐱᓇᓱᒐᓖᑦ ᐱᓇᓱᖃᑎᒌᑦᑐᑦ ᐊᒥᓱᓂᒃ ᐃᓚᐅᔫᔪᓂᒃ ᐱᓯᒪᔪᑦ 
ᓄᐃᑕᐅᓲᑦ ᐃᓚᖏᓐᓄᑦ ᐃᓕᓐᓂᐊᑎᓄᑦ. ᑕᒐ ᓴᕐᓗᓂᑭᓯᐊᓂᐅᓲᖅ, ᒋᐊᖃᕐᓗᓂᑭᓯᐊᓂᕈᕐᓱᓂ, 
ᐱᕙᓪᓕᐊᑎᑦᓯᒋᐊᖃᕐᓂᖅ ᐋᖅᑭᓱᕐᓯᒪᐅᑎᓂᒃ ᖁᕝᕙᒋᐊᕆᔪᓂᒃ ᑕᐅᕐᓯᐅᑎᖃᑦᑕᐅᑎᐅᒋᐊᓕᓐᓂᒃ ᑐᓴᕋᑦᓴᓂᒃ 
ᓈᒻᒪᓯᐊᖁᓗᒋᑦ ᐊᒻᒪᓗ ᐋᖅᑭᓱᕐᓯᒪᑦᓯᐊᑐᒥᒃ ᑐᑭᓯᓇᑦᓯᐊᖁᓗᒋᑦ ᐃᓕᓐᓂᐊᑎᐅᑉ ᑭᖕᖒᒪᒋᔭᖏᑦ 
ᐸᕐᓇᐅᑎᓕᐅᕐᑕᐅᖁᒧᑦ ᓲᖑᔪᓂᒃ ᐊᐅᓚᑦᔦᒋᐊᕈᑎᑦᓴᓂᒃ ᐊᒻᒪᓗ ᖃᓄᕐᑑᕈᑎᑦᓴᓂᒃ ᐃᓕᓐᓂᐊᑎᐅᑉ 
ᖃᓄᐃᖕᖏᓯᐊᕐᓂᖓᓄᑦ ᐊᒻᒪᓗ ᐱᐅᓂᕐᐹᑎᒍᑦ ᐱᕙᓪᓕᐊᔭᐅᓂᑦᓴᖓᓄᑦ. 

6.1ᓲᓱᑦᓴᓂᖅ ᑐᖕᖓᕕᐅᔪᓂᒃ 
ᐊᒻᒪᓗ ᐱᖁᔭᓂᒃ 

ᑕᐅᕐᓯᐅᑎᖃᑦᑕᐅᑎᓂᕐᒧᑦ 
ᑐᓴᕋᑦᓴᓂᒃ  

 
 

 
 
 

 

ᓇᓪᓕᑐᐃᓐᓇᖏᑎᑐᑦ ᐃᓄᓕᒫᓄᑦ ᑎᒥᐅᔪᓄᑦ, ᑲᑎᕕᒃ ᐃᓕᓴᕐᓂᓕᕆᓂᖅ 
ᐊᐅᓚᑕᐅᓂᖃᕐᑐᖅ ᒪᓕᒐᕐᒧᑦ ᓲᓱᒋᔭᓕᒻᒧᑦ ᐱᕕᑦᓴᖃᕐᑎᑕᐅᓂᕐᒧᑦ ᐊᓪᓚᓯᒪᔪᓂᒃ 
ᓇᒻᒥᓂᕆᔭᐅᔪᓄᑦ ᐃᓄᓕᒫᑦ ᑎᒥᖁᑎᖏᓐᓄᑦ ᐊᒻᒪᓗ ᓴᐳᑎᔭᐅᓂᖏᓐᓄᑦ ᓇᒻᒥᓂᖅ 
ᑐᓴᕋᑦᓴᖁᑎᒋᔭᐅᔪᑦ (CQLR, c. A-2.1) ᓴᐳᑎᔭᐅᖁᓗᒋᑦ 
ᖃᐅᔨᒪᔭᐅᒋᐊᖃᖕᖏᓂᖏᑦ ᑐᓴᕋᑦᓴᐅᔪᑦ ᓇᔪᕐᑎᒋᔭᐅᔪᑦ ᐊᒻᒪᓗ ᐅᖑᒪᓗᒋᑦ 
ᖃᐅᔨᔭᐅᑎᑕᐅᑐᐃᓐᓇᕆᐊᖃᕐᓂᖏᑦ ᐱᒍᓐᓇᐅᑎᑖᕐᑎᑕᐅᓯᒪᑉᐸᑦ ᐃᓄᒻᒥᑦ ᐱᑦᔪᑕᐅᔪᒥᒃ 
ᐅᕝᕙᓘᓐᓃᑦ ᐱᖁᔭᒻᒪᕆᒃ ᓇᓗᓀᕐᓯᓯᒪᑉᐸᑦ ᐱᒍᓐᓇᓂᕃᓂᕐᒥᒃ.  

ᐃᓚᒋᐊᕐᓗᒍ, ᐊᐅᓚᑕᐅᓂᖏᑦ ᑐᓴᕋᑦᓴᐅᔪᑦ ᐃᓗᐊᓃᑦᑐᑦ ᐃᓕᓐᓂᐊᑎᐅᑉ 
ᐊᓪᓚᓯᒪᔭᐅᔪᖁᑎᖏᓐᓂᒃ ᐃᓕᓐᓂᐊᕕᐅᑉ ᐱᓇᓱᑦᑎᖏᓐᓄᑦ ᑲᔪᓯᐅᑦᔭᐅᒋᐊᓖᑦ 
ᒪᓕᓪᓗᖏᑦ ᐃᓚᖏᑦ ᑐᖕᖓᕕᒋᔭᐅᔪᑦ. 

 
6.2 ᑐᓴᕋᑦᓭᑦ 

ᑕᐅᕐᓯᐅᑎᐅᒍᓐᓇᑐᑦ 
 
 
 

 

ᖃᐅᔨᓴᐅᑎᒃ ᒋᐊᖃᕐᓂᖓᓂᒃ ᐊᑐᕐᑎᑕᐅᒋᐊᓕᒃ, ᑐᓴᕋᑦᓭᑦ 
ᑕᐅᕐᓯᐅᑎᖃᑦᑕᐅᑎᐅᒋᐊᓖᑦ ᐃᓚᖏᓐᓄᑦ ᐊᒥᓲᑦᓱᑎᑦ ᐱᓇᓱᖃᑎᒌᖏᓐᓄᑦ 
ᐱᓇᓱᖃᑎᓕᓐᓄᑦ ᐃᓕᓐᓂᐊᑎᒥᒃ ᐱᕕᑦᓴᖃᕐᑎᓯᓂᐊᕐᑎᓗᒍ ᐅᖃᓕᒪᒍᑕᐅᓂᖏᑦ 
ᑖᒃᑯᐊ ᑐᓴᕋᑦᓴᐅᔪᑦ ᐃᑲᔪᕐᓯᓂᖃᕐᓂᐊᑎᓪᓗᒋᑦ ᐃᓕᓐᓂᐊᑎᐅᑉ ᐱᕙᓪᓕᐊᓂᕆᔭᖓᓂᒃ, 
ᐃᒣᒻᒪᑦ ᐱᓇᓱᖃᑎᒋᔭᐅᔪᖅ ᖃᐅᔨᒪᓐᓂᖏᒃᑯᓂ ᐊᑦᑕᓇᕐᑐᒨᕐᑎᓯᑐᐃᓐᓇᕆᐊᓕᒃ 
ᐃᓕᓐᓂᐊᑎᒥᒃ.  

 
6.3 ᐸᕐᓇᑕᐅᓂᖏᑦ 

ᐃᓂᓪᓚᑎᕐᑕᐅᓂᖏᓪᓗ 
ᑐᓴᕋᑦᓭᑦ 

ᑕᐅᕐᓯᐅᑎᖃᑦᑕᐅᑎᐅᓂᖏᑦ  
 
 

 

ᑖᓐᓇ ᖃᓄᐃᓘᕈᓯᖅ ᐃᓚᐅᑎᑕᐅᓚᖓᔪᖅ ᑲᒪᒋᔭᐅᒍᑏᑦ ᐸᕐᓇᐅᑎᖏᓐᓂᒃ ᐊᒻᒪᓗ 
ᐃᓚᖓᓂ, ᐊᖏᓂᕐᓴᒥᒃ ᖃᓄᐃᓘᒋᐊᕆᒍᑏᑦ ᐃᓕᒃᑯᑦ ᐃᓕᓐᓂᐊᓂᕐᒧᑦ ᐸᕐᓇᐅᑎᒃ 
ᐊᑐᕆᐊᖃᑐᐊᕐᐸᑦ ᐊᑕᐅᑦᓯᑰᓕᕐᑎᖁᓗᒋᑦ ᐃᓘᓐᓇᖏᑦ ᐱᒍᑦᔨᓂᐅᔪᑦ ᑐᓂᔭᐅᒨᑦ 
ᐃᓕᓐᓂᐊᑎᒧᑦ. ᑐᓴᕋᑦᓭᑦ ᑕᐅᕐᓯᐅᑎᑲᑦᑕᐅᑎᐅᖕᖑᓱᑦᑐᑦ ᐃᓚᒋᔭᐅᔪᓄᑦ 
ᐃᓕᓐᓂᐊᓂᓕᕆᓂᕐᒧᑦ ᐃᓚᒋᔭᐅᑎᑕᐅᓚᖓᔪᖅ ᐱᐅᓯᕐᓲᑎᐅᖕᖏᑐᓂᒃ ᑭᖕᖒᒪᒋᔭᓖᑦ 
ᐊᓪᓚᓯᒪᔪᖃᐅᑎᖓᓂᒃ ᐊᑐᐃᓐᓇᐅᓯᐊᕐᓂᐊᒪᑕ ᑲᒪᔨᐅᖃᑦᑕᓂᐊᕐᑐᓄᑦ.   

 
7. ᐊᑐᓕᕐᑎᑕᐅᓂᖓ ᑖᑦᓱᒪᐅᑉ ᒪᓕᒐᐅᔫᑉ  
 
7.1 ᓯᕗᓂᐊᒍᑦ 
 ᒪᓕᒐᕕᓃᑦ 

 
 

ᑖᓐᓇ ᒪᓕᒐᖅ ᑕᐅᕐᓰᔪᖅ ᐊᓯᖏᓐᓂᒃ ᒪᓕᒐᖏᑦᑕ ᐃᓕᓐᓂᐊᕕᐅᑉ ᐱᑦᔪᑎᓕᓐᓄᑦ 
ᐊᑦᔨᖏᓐᓂᒃ, ᒪᓕᑦᓱᒋᑦ ᒪᓕᒐᖏᑦ ᐊᑐᓕᕐᑎᑕᐅᓯᒪᔪᑦ ᑲᒥᓯᓀᑦ ᑲᑎᒪᔨᖏᓐᓄᑦ, 
ᒋᐊᖃᑐᐊᕐᐸᑦ. ᐊᑐᓕᕐᑎᑕᐅᑉᐸᑕ ᒪᓕᒐᐅᔪᑦ ᑌᒣᑦᑑᓱᑎᑦ, ᐃᓗᓕᖏᑦ ᑖᒃᑯᐊ ᒪᓕᒐᐅᑉ 
ᐃᓚᒋᔭᐅᓕᕐᑎᑕᐅᓲᑦ ᑖᒃᑯᖓ ᒪᓕᒐᕐᒧᑦ ᐱᕚᓪᓕᖁᓗᒍ ᐊᑐᐊᕐᓯᔪᖅ. 

 
7.2 ᑲᒪᒋᔭᐅᔭᕆᐊᓖᑦ 
  

 
 

 
 
 

ᓇᐅᓕᒫᖅ ᐃᓄᒃ ᐅᖃᕐᑕᐅᔪᖅ ᑕᒃᑲᓂ ᒪᓕᒐᕐᒥᑦ ᒪᓕᒋᐊᓕᒃ ᐃᓘᓐᓇᖏᓐᓂᒃ 
ᐅᖃᐅᓯᕐᑕᖏᓐᓂᒃ ᐊᒻᒪᓗ ᐃᓘᓐᓇᖏᑦ ᐊᐅᓚᑦᓯᔨᓕᒫᑦ ᐃᓕᓴᕐᓂᓕᕆᓂᕐᒥᒃ 
ᑲᒪᒋᔭᖃᕆᐊᓖᑦ ᐃᑉᐱᒋᓗᒋᑦ ᐃᓘᓐᓇᓯᐊᖏᑦ ᐃᓗᓕᖏᑦ ᒪᓕᒐᐅᑉ 
ᐊᑐᕐᑎᑕᐅᓕᕐᑎᓯᐊᕐᓗᒋᑦ ᓲᓱᒋᔭᐅᑎᑦᓯᐊᓗᒋᓗ. 
ᐳᕐᑐᓂᕐᓴᖏᑦ ᐱᑦᔪᑕᐅᔪᓄᑦ ᐱᒍᑦᔨᕕᓐᓄᑦ ᑲᒪᒋᔭᖃᕆᐊᓖᑦ ᑐᓂᓯᓂᕐᒥᒃ ᓴᐳᑦᔨᓂᕐᒥᒃ 
ᓲᓱᒋᓗᒍ ᖃᓄᐃᓕᓂᖏᑦ ᑖᑦᓱᒪᐅᑉ ᒪᓕᒐᐅᑉ ᐊᒻᒪᓗ ᐃᑉᐱᒋᑦᓯᐊᓗᒍ 
ᓄᑕᐅᓯᓕᕆᐊᖃᕐᐸᑕ ᓄᑕᐅᓯᓕᕐᓗᒋᑦ. 

ᑐᑦᓯᕋᐅᑎᐅᑉ ᑭᓯᑦᓯᒍᑎᖓ.:   
 

ᐃᓕᓐᓂᐊᑕᐅᓯᒪᔪᓂᒃ ᐊᓪᓚᓯᒪᔪᖁᑎᖏᓐᓂᒃ ᑐᑦᓯᕋᐅᑎᒃ ᑕᑕᕐᓴᒐᖅ 

ᓇᓗᓀᕐᓯᒍᑎᒃ ᐃᓕᓐᓂᐊᑎᒥᒃ 

ᐊᑎᓕᖅᑭᖓ:   ᐊᑎᖓ:   
ᐃᓅᓕᕐᕕᕕᓂᖓᑕ ᐅᓪᓗᖓ:   ᐊᑌᓐᓇᑐᒥᒃ ᓇᓗᓀᒃᑯᑕᖓ:   
ᓱᓇᒥᑦᑐᒥᒃ ᓯᓚᑎᖓ:   
  
  
ᐅᖄᓚᐅᑎᖓ.(ᐊᓂᕐᕋᒥ):   ᐅᖄᓚᐅᑎᖓ.(ᐱᓇᓱᕝᕕᒥ):   
  ᓱᑲᑦᑐᑰᕈᑎᖓ:   
ᖁᒻᒧᐊᑎᑕᐅᓯᒪᔪᒃᑯᑦ ᐊᓪᓚᑖᕐᕕᖓ:   
 
ᓇᓗᓀᕐᓯᒍᑎᖓ ᑐᑦᓯᕋᐅᑎᓕᐅᕐᓯᒪᔫᕐ (ᐃᓕᓐᓂᐊᑎᐅᒐᓂ)  

ᐊᑎᓕᖅᑭᖓ:   ᐊᑎᖓ:   
ᑭᓇᒋᔭᐅᓂᖓ ᕿᑐᕐᖓᕆᔭᐅᔫᑉ: ᐊᑖᑕ/ᐊᓈᓇ  ᐊᓯᖓ:   
ᐅᖄᓚᐅᑎᖓ.(ᐊᓂᕐᕋᒥ):   ᐅᖄᓚᐅᑎᖓ.(ᐱᓇᓱᕝᕕᒥ):   
  ᓱᑲᑦᑐᑰᕈᑎᖓ:   
ᖁᒻᒧᐊᑎᑕᐅᓯᒪᔪᒃᑯᑦ ᐊᓪᓚᑖᕐᕕᖓ:   
 
ᑐᓴᕋᑦᓴᖏᑦ ᐃᓕᓐᓂᐊᑎᐅᑉ ᐃᓕᓐᓂᐊᓯᒪᓂᖓᓂᒃ 

ᑭᖑᓪᓕᐹᒥ ᐃᓕᓐᓂᐊᕕᒋᔭᕕᓃᑦ:   
ᐳᕐᑐᓂᖓ:   ᑭᖑᓪᓕᐹᒥ ᐊᕐᕌᒍ ᐃᓕᓐᓂᐊᕕᕕᓃᑦ:   
ᐊᓈᓇᑉᐱᑦ ᐊᑎᖓ:   ᐊᑖᑕᑉᐱᑦ ᐊᑎᖓ:   
 
ᑐᓴᕋᑦᓭᑦ ᑐᑦᓯᕌᕆᔭᐅᔪᑦ  

ᐃᓕᓐᓂᑕᐅᓯᒪᔪᓂᒃ ᑕᑯᑦᓴᐅᑎᑦᓯᒍᑎᒃ ᐊᓪᓚᓯᒪᔪᒨᔭᕐᑕᐅᓯᒪᔪᑦ ᐊᓯᖓ 
ᐅᖃᐅᓯᑦᓭᑦ:   
  
  
 
ᑲᒪᒋᔭᖃᕐᓂᖅ ᑐᑦᓯᕋᐅᑎᒥᒃ  

 ᐱᔭᐅᓂᖓ ᐊᐅᓪᓚᑎᑕᐅᓂᖓ 
ᐅᓪᓗᖓ:   ᐅᑎᕐᑎᓗᒍ ᐱᕕᖓᓄᑦ  
ᐊᓪᓚᑎᐅᑉ ᑕᕐᓯᖏᑦ:   ᐊᐅᓪᓚᑎᓗᒍ ᐊᓪᓚᑖᕐᕕᑯᑦ 
ᓇᕝᕚᕈᑎᖓ :   ᐊᐅᓪᓚᑎᓗᒍ ᓱᑲᑦᑐᑰᕈᑎᒃᑯᑦ  
  
  ᐅᓪᓗᖓ:   
 
ᐱᒍᓐᓇᑎᑦᓯᐅᑎᒃ 
 
ᓭᓂᕈᑎᖓ ᐃᓕᓐᓂᐊᑎᐅᑉ, ᐊᖓᔪᖅᑳᖏᑦᑕ ᐃᓕᓐᓂᐊᑎᐅᑉ ᐅᕝᕙᓘᓐᓃᑦ ᐃᓄᒃ ᐱᒍᓐᓇᐅᑎᖃᕐᑎᑕᐅᔪᖅᐅᓪᓗᖓ  

ᐊᓪᓚᓯᒪᔪᓂᒃ ᐊᓂᐅᑦᔨᓂᕐᒧᑦ ᐊᓪᓚᓯᒪᔪᖅ 

ᓇᓗᓀᕐᓯᒍᑎᒃ ᑐᑦᓯᕋᐅᑎᓕᐅᕐᓯᒪᔪᒧᑦ  

ᐊᑎᓕᖅᑭᖓ:   ᐊᑎᖓ:   
ᖃᓄᖅ ᐊᑦᑐᐊᓂᖓ ᐃᓕᓐᓂᐊᑎᒧᑦ: ᐊᑖᑕ/ᐊᓈᓇ  Other:   
ᐅᖄᓚᐅᑎᖓ.(ᐊᓂᕐᕋᖓᓂ):   ᐅᖄᓚᐅᑎᖓ.(ᐱᓇᓱᕝᕕᖓᓂ):   
  ᓱᑲᑦᑐᑰᕈᑎᒃ:   
ᐊᓪᓚᕕᐅᕕᖓᑕ ᓯᓚᑎᖓ:   
 
 
ᐊᓂᑦᓯᕕᖓᑕ ᐅᓪᓗᖓ  
 
 
 
 
 
 
 
 
 
 
 
 
ᐅᓪᓗᖓ ᐊᓪᓚᓯᒪᔪᐃᑦ ᐅᑎᕐᑎᑕᐅᓂᖏᑦᑕ 
 
 
 
 
 
 
 
 
 
 
 
 


